
ለሁሉም የመድን 
ፍላጎትዎ

የ5ጂ ቴክኖሎጂ... ወደ ገጽ 4 ዞሯል

‹‹የፎቶግራፍ አውደ... ወደ ገጽ 4 ዞሯል

የኢትዮጵያ ፕሬስ ድርጅት... ወደ ገጽ 4 ዞሯል

አስቴር ኤልያስ

ጅግጅጋ፡- በኢትዮጵያ ፕሬስ ድርጅት አዘጋጅነት 
በሶማሌ ክልል ጅግጅጋ ከተማ ለሕዝብ ይፋ የሆነው  
ስለኢትዮጵያ የተሰኘ የፎቶግራፍ አውደ ርዕይና የፓናል 
ውይይት ስለኢትዮጵያ ሰላምና ብልጽግና ያገባኛል 
የሚለውን ጽንሰ ሐሳብ የያዘ ነው ሲሉ የኢፌዴሪ 

የሕዝብ ተወካዮች ምክር ቤት አፈ ጉባኤ አቶ ታገሰ ጫፎ 
አስታወቁ። 

ድርጅቱ ለመጀመሪያ ጊዜ በክልል ደረጃ ጅግጅጋ ላይ 
ያዘጋጀው የፎቶግራፍ አውደ ርዕይና የፓናል ውይይት 
በቀጣይም 11 የአገሪቱ ከተሞች ላይ እንደሚካሄድ ተገለጸ። 

በጅግጅጋ ከተማ በሰይዶ አዳራሽ  የፎቶግራፍ አውደ 
ርዕይና የፓናል ውይይትን ትናንት በይፋ የከፈቱት አፈ 

‹‹የፎቶግራፍ አውደ ርዕዩና የፓናል ውይይቱ ስለኢትዮጵያ 
ሰላምና ብልጽግና ያገባኛል የሚለውን ሐሳብ የሚያሳይ ነው››

አቶ ታገሰ ጫፎ
የኢፌዴሪ የሕዝብ ተወካዮች ምክር ቤት አፈ ጉባኤ

ጉባኤ አቶ ታገሰ ጫፎና የሶማሌ ክልል ርዕሰ መስተዳድር 
አቶ ሙስጠፌ መሃመድ ናቸው።  በፎቶግራፍ አውደ 
ርዕዩ እና በፓናል ውይይቱ ላይ አፈ ጉባኤ ታገሰ ጫፎ፣ 
የፎቶግራፍ አውደ ርዕዩና የፓናል ውይይቱ ሁላችንንም 
የሚመለከትና ስለኢትዮጵያም ያገባኛል በሚል መንፈስ 
ቁርጠኝነት እንዲኖረን የሚያደርግ ነው ብለዋል።  

አዲስ አበባ፡- ኢትዮጵያን በሞባይል ዲጂታል 
ቴክኖሎጂ ለማዘመን የተነሳው ኢትዮ ቴሌኮም የዜጎችን 
ኑሮ ለማሻሻል በማለም የዓለማችን የመጨረሻው 
ቴክኖሎጂ የሆነውን የአምስተኛው ትውልድ ማስጀመሩን 

የ5ጂ ቴክኖሎጂ የቅንጦት 
ሳይሆን ችግሮችን ለመቅረፍ 

የሚያግዝ መሆኑ ተገለጸ

አስቴር ኤልያስ

ጅግጅጋ፡- በኢትዮጵያ የሥነጽሑፍና ህትመት 
ሚዲያ ፈር ቀዳጁ የኢትዮጵያ ፕሬስ ድርጅት ያዘጋጀው 
ስለኢትዮጵያ የተሰኘ የፎቶግራፍ አውደ ርዕይ ትናንት 
በሶማሌ ክልል ጅግጅጋ ከተማ በሰይድ አዳራሽ በይፋ 
ተከፈተ።  ድርጅቱ በዕለቱ የፎቶ መጽሐፍም አስመርቋል። 

የፎቶግራፍ አውደ ርዕዩንና ፓናል ውይይቱን 
የኢፌዴሪ የሕዝብ ተወካዮች ምክር ቤት አፈ ጉባኤ 
ታገሰ ጫፎ እና የሶማሌ ክልል ርዕሰ መስተዳድር አቶ 
ሙስጠፌ መሐመድ በይፋ መርቀው በከፈቱበት ወቅት 
የኢትዮጵያ ፕሬስ ድርጅት ዋና ሥራ አስፈጻሚ አቶ 
ጌትነት ታደሰ እንደተናገሩት፤ ከአዲስ አበባ ከተማ 
በመቀጠል የፎቶግራፍ አውደ ርዕዩና የፓናል ውይይቱ 
በክልል ደረጃ ለመጀመሪያ ጊዜ ጅግጅጋ ላይ የተካሄደው 
በምክንያት ነው ካሉ በኋላ አውደርዕዩ  በቀጣይም በ11 

የኢትዮጵያ ፕሬስ ድርጅት ያዘጋጀው ስለ ኢትዮጵያ የፎቶግራፍ 
አውደ ርዕይ  በጅግጅጋ ከተማ ተከፈተ

የፎቶ መጽሐፍም አስመርቋል



ዜና

      አዲስ ዘመን   ማክሰኞ ግንቦት 2 ቀን 2014 ዓ.ምገጽ 2

ሞገስ ተስፋ 

አዲስ አበባ፡- በአዲሱ የኢኮኖሚ ሪፎርም ሁሉንም 
ዘርፎች ውጤታማ ለማድረግ ትኩረት ሰጥቶ እየተሠራ 
መሆኑን የኢንዱስትሪ ሚኒስቴር አስታወቀ። በኢትዮጵያ 
ልማት ባንክና በዓለም ባንክ በጋራ ትብብር ከ34 ሺ በላይ 
የአነስተኛ እና መካከለኛ ኢንተርፕራይዞች የተሳተፉበት አገር 
አቀፍ ስልጠና እየተሰጠ ነው። 

ለአምስት ተከታታይ ቀናት የሚቆይ የአነስተኛ እና 
መካከለኛ ኢንተርፕራይዞች የሚሳተፉበት  አገር አቀፍ 
ስልጠና ትናንት ሲጀመር የኢንዱስትሪ ሚኒስትሩ አቶ መላኩ 
አለበል እንደገለጹት፤ በአገሪቱ ያሉ ጸጋዎችን አስተባብሮ 
በዕውቀት ወደ ምርት መቀየር ይገባል። 70 በመቶ በላይ 
የሆነው አምራች ወጣት በመጠቀም የተፈጥሮ ጸጋዎችን 
አልምቶና አበልጸጎ ከድህነት መውጣት ያስፈልጋል።

 መንግሥት በአዲሱ የኢኮኖሚ ሪፎርም ሁሉንም ዘርፎች 
ለማሳደግ ትኩረት ሰጥቶ እየሠራ መሆኑን አመልክተው፤ 
ለግብርናው ዘርፍ፣ ለማዕድን፣ ለኢንዱስትሪው፣ ለአይሲቲ፣ 
ለቱሪዝም ዘርፍ   ልዩ ትኩረት የተሰጣቸው መሆኑንና 
ተጨባጭ ለውጦችም እየታዩ መሆኑን ተናግረዋል። 

 በቅርቡ የተጀመረው ‹‹የኢትዮጵያ ታምርት›› ንቅናቄ 
በቀጥታ የአነስተኛና መካከለኛ ኢንተርፕራይዞች ጋር የሚገናኝ 
መሆኑን የገለጹት አቶ መላኩ፤ ለአምራች ኢንዱስትሪዎች 
ልዩ ዕድል ይዞ የመጣ ንቅናቄ ነው። በአሜሪካና በኢትዮጵያ 
መካከል ያለው ልዩነት የስልጣኔና የቴክኖሎጂ በመሆኑ 
ይህን ክፍተት በስልጠናና በተግባራዊ ልምምድ ለመሙላት 
መሥራት እንደሚያስፈልግ አመልክተዋል። 

መንግሥትም፣ አገራትም ተበድረው ይሠራሉ፤ 
የተበደሩትን ሠርቶ መመለስ ደግሞ አስፈላጊ መሆኑን 
የጠቀሱት አቶ መላኩ፤ ኢንተርፕራይዞች ከመበደራቸው 
ውጤታማ ሊሆን የሚችል ሥራ ሠርተው  ብድር መመለስ 
እንዳለባቸው ማሰብ አስፈላጊ ነው ብለዋል። 

እንደ አቶ መላኩ ገለጻ፤ ዓለም ላይ ስኬታማ ደረጃ ላይ 
የደረሱ ኩባንያዎችና ግሰለቦች ውስብስብ ውጣውረዶችን 
ያለፉ ናቸው። ከብሔር፣ ከዘር፣ ከኃይማኖት፣ ከጾታ ማንነት 
ይልቅ የቢዝነስ ማንነት የሚበልጥ በመሆኑ በወቅታዊ 

መንግሥት በአዲሱ የኢኮኖሚ ሪፎርም ሁሉንም ዘርፎች ውጤታማ 
ለማድረግ ትኩረት ሰጥቶ እየሠራ  መሆኑ ተገለጸ

• ከ34 ሺ በላይ የአነስተኛ እና መካከለኛ ኢንተርፕራይዞች የሚሳተፉበት አገር አቀፍ ስልጠና ተጀምሯል

የፖለቲካ ጉዳዮች ሥራን ማስተጓጎል ሳያስፈልግ ኢትዮጵያን 
ለማጽናት መሥራት ይገባል። 

የኢትዮጵያ ልማት ባንክ ፕሬዚዳንት ዶክተር ዮሐንስ 
አያሌው በበኩላቸው እንደገለጹት፤  በኢትዮጵያ ብቸኛው 
የፖሊሲ ባንክ በመሆን ላለፉት 114 ዓመታት በላይ 
ያስቆጠረው  ባንኩ ኢትዮጵያን ከግብርና ወደ ኢንዱስትሪ 
መር ኢኮኖሚ ለማሸጋገር በርካታ ተግባራትን ሲከውን 
ቆይቷል።

 ባንኩ ከዚህ በፊት በአንደኛና በሁለተኛ ዙር ከአምስት 
ሺ በላይ ሰልጣኞችን አሰልጥኖ መስፈርቱን ላሟሉ አንድ ሺ 
200 የአነስተኛ እና መካከለኛ ኢንተርፕራይዞችን ወደ ሥራ 
የሚገቡበትን 14 ቢሊዮን ብድር አጽድቋል ብለዋል። 

እንደ ጃፓን፣ ጀርመንና ጣሊያን የመሳሰሉት አገራት 
ያደጉት  የአነስተኛና መካከለኛ ኢንዱስትሪ ልማት ፕሮግራም 
ቀርጸው ያላቸውን የሰው ኃይል መጠቀም በመቻላቸው 
መሆኑን አውስተው፤ ኢኮኖሚያዊ መዋቅራዊ ሽግግር 

በማድረግ እድገትና ልማታቸውን ማረጋገጥ ችለዋል። 
በተጨማሪም የማይናወጥ የማኑፋክቸሪንግ ኢንዱስትሪ 
መሠረት መጣል መቻላቸውን ጠቁመዋል። 

 እንደ ፕሬዚዳንቱ ገለጻ፤ ባንኩ በመንግሥት ቅድሚያ 
ትኩረት የተሰጣቸውን የልማት ውጥኖች በፕሮጀክትና 
በሊዝ ፋይናንስ በመደገፍ ለአገራችን ልማትና እድገት 
ከፍተኛ አስተዋጽኦ ሲያደርግ የኖረና ዛሬም በማድረግ ላይ 
የሚገኝ  ነው።

መንግሥት በወሰደው ቆራጥ እርምጃ የባንኩን የቦርድና 
የአስፈጻሚ አመራሮች በአዲስና በዘርፉ ልምድ ባላቸው 
አመራሮች በመቀየር ባንኩ የ5 አመት የሪፎርም እቅድ ነድፎ 
እየሠራ መሆኑን አውስተው፤ በባለፈው ዓመት ከነበረው 
40 በመቶ የተበላሸ ብድር በማስመለስ ወደ 26 በመቶ ዝቅ 
እንዲል አደርጓል ብለዋል። ክልሎችና ከተማ አስተዳደሮች 
የመስሪያ ቦታን ከማቅረብ ጀምሮ እንደ የክልሉ ነባራዊ ሁኔታ 
ድጋፍ ማድረጋቸውን እንዲቀጥሉ ጥሪ አቅርበዋል።

 አቶ አማረ አረጋዊ ዶክተር ዩሚኮ ዮኮዘኪ

ጌትነት ተስፋማርያም

አዲስ አበባ፡- ሙያዊ ሥነ ምግባር አክብረው  
የሚሠሩ  ጋዜጠኞችን ከሚደርስባቸው ጥቃት 
መጠበቅ እንደሚገባ የኢትዮጵያ መገናኛ ብዙሃንና 
የዩኔስኮ ኃላፊዎች አስገነዘቡ። የፕሬስ ነፃነትን  እንደ 
ሽፋን በመጠቀም በሃይማኖት፣ በብሔርና በተለያየ  
መንገድ አሳሳች መረጃዎች የሚያሰራጩና  ችግር 
እየፈጠሩ ያሉትን ጋዜጠኞች ከድርጊታቸው መታቀብ 
እንደሚኖርባቸውም ተጠቁሟል። 

የኢትዮጵያ መገናኛ ብዙሃን ምክር ቤት የዓለም 
ፕሬስ ነፃነት ቀን ምክንያት በማድረግ «ጋዜጠኝነት 
በዲጂታሉ ዓለም ውስጥ» በሚል መሪ ሃሳብ ትናንት 
ውይይት አድርጓል። 

በወቅቱ የኢትዮጵያ መገናኛ ብዙሃን ምክር ቤት 
ሰብሳቢና የሪፖርተር ጋዜጣ ባለቤት አቶ አማረ አረጋዊ 
እንደገለጹት፤ ኢትዮጵያ ውስጥ ሙያዊ ሥነ ምግባር  
አክብረው የሚሠሩ  ጋዜጠኞችን አስፈላጊውን ከለላ 
በማድረግ  ከጥቃት መከላከል ይገባል። በተለይም 
መንግሥት ጋዜጠኞችን ከጥቃት በመከላከል ረገድ 
አስፈላጊውን ኃላፊነት መወጣት ይኖርበታል።

ሙያዊ ሥነምግባርን በተከተለ  መንገድ መረጃን 
ለኅብረተሰቡ ለማድረስ የሚጥሩ ባለሙያዎች እንዳሉ 
ሁሉ ሰዎችን ለግጭትና ለአላስፈላጊ መከፋፈል የሚዳርጉ 
ሃሰተኛ መረጃዎችንም የሚያሰራጩ  ጋዜጠኞች 
መኖራቸውን ጠቁመው፤ በተለይ የፕሬስ ነፃነትን  እንደ 
ሽፋን በመጠቀም በሃይማኖት፣ በብሔርና በተለያየ  
መንገድ አሳሳች መረጃ የሚያሰራጩና  ችግር እየፈጠሩ 
ነው ብለዋል። 

ይህ የተሳሳተ አካሄድ እንዲቆም ለማድረግ ከሁሉም 
ወገን የተደራጀ ጥረት ይጠበቃል። በዚያው ልክ ደግሞ 
ሙያዊ ግዴታቸውን እየተወጡ የሚገኙና ትክክለኛ 
መረጃ ላይ ተመርኩዘው የሚሠሩትን ጋዜጠኞች ደግሞ 

ሙያዊ  ሥነ ምግባር አክብረው የሚሠሩ ጋዜጠኞችን ከጥቃት መጠበቅ እንደሚገባ ተገለጸ
- የፕሬስ ነፃነትን  እንደ ሽፋን በመጠቀም የሀሰት መረጃ የሚያሰራጩ ጋዜጠኞች አሉ

ከሚደርስባቸው አሉታዊ ተጽዕኖ መጠበቅ ያስፈልጋል 
ሲሉ መልዕክት አስተላልፈዋል።

የተባበሩት መንግሥታት የትምህርት፣ የሳይንስና 
ባህል ድርጅት /ዩኔስኮ/ የኢትዮጵያ ዳይሬክተር ዶክተር 
ዩሚኮ ዮኮዘኪ እንደገለጹት ደግሞ፤ የዓለም ፕሬስ ነፃነት 
ቀን ሲከበር በችግር ውስጥ ያሉ ጋዜጠኞችንም ከጥቃት 
ስለመጠበቅ ማሰብ ያስፈልጋል።

ጋዜጠኞች በተረጋጋ መንገድ ሥራቸውን 
እንዲያከናውኑ በማድረግ ከጉዳት መጠበቅ ያስፈልጋል። 
የፕሬስ ነፃነት ሲታሰብም በተለያየ ምክንያት ከሥራ 
ገበታቸው በኃይል እንዲርቁ የተደረጉ፣ ጉዳት 
የደረሰባቸውንና በተጽዕኖ ውስጥ ያሉትንም በማሰብ 
ሊሆን ይገባል ብለዋል።    

መረጃ በተሳካ ሁኔታ ለሕዝብ ለማድረስ የጋዜጠኛው 
ደህንነት መጠበቅ አለበት ያሉት ዳይሬክተሯ፤ በተለይ 
በአፍሪካ ውስጥ የሚገኙ ጋዜጠኞች በተለያየ ምክንያት 
ለጥቃት እንደሚጋለጡ ጠቁመው፤ ይህንና ተያያዥ 
ችግሮችን በጋራ በማስወገድ ተጽዕኖዎቻቸውን ማስቀረት 

እንደሚገባ አሳስበዋል። 
የአሃዱ ሬድዮ ኃላፊ ጋዜጠኛ ጥበቡ በለጠ በበኩሉ 

እንደገለጸው፤ የጋዜጠኛውን ደህንነት በሚያናጋ 
መልኩ የሚከናወኑ እንቅስቃሴዎች በሙያው ላይም 
ተጽዕኖ ይፈጥራሉ። በመሆኑም ባለሙያው ያለስጋት 
የሚሰራበትን መንገድ በማመቻቸት ትክክለኛው 
መረጃ ኅብረተሰቡ ዘንድ እንዲደርስ ጥረት ማድረግ 
ያስፈልጋል። 

ኃላፊነት የጎደለው የማህበራዊ ሚዲያዎች 
አጠቃቀም በአገር ላይ ጉዳት እያደረሰ ነው። ይህን 
ለመከላከል ሙያውን አክብሮ የሚሰራውን ጋዜጠኛ 
በመጠበቅ ትክክለኛ መረጃዎች እንዲስፋፉ ማድረግ 
ይገባል። በዚህ ረገድ የተደራጀና ከንግግር ያለፈ ዕርምጃ 
ይጠበቃል ብሏል። 

በተለይ የኢትዮጵያ መገናኛ ብዙሃን ምክር ቤትና 
የሚመለከታቸው ተቋማት የጋዜጠኛውን መብት 
በማስጠበቅ ረገድ የተጠናከረ ሥራ ሊያከናውኑ 
እንደሚገባ ገልጿል።  

አዲስ አበባ፣ ሰራዊታችን እንደአገር ሊቃጣብን 
የሚችልን ማንኛውንም ትንኮሳና ጥቃት በብቃት 
መመከት በሚያስችል የዝግጁነት ደረጃ ላይ 
እንደሚገኝ የሰሜን ምዕራብ ዕዝ ዋና አዛዥ ጀኔራል 
ጌታቸው ጉዲና ተናገሩ። 

አሸባሪው የትህነግ ቡድን ከጀሌዎቹ ጋር 
በማበር የከፈተውን አገር የማፍረስ እቅድ መከላከያ 
ሰራዊታችን በውስብስብ ሁኔታ ውስጥ ሆኖ 
ማክሸፍ መቻሉን ያስታወሱት ጀኔራል ጌታቸው 
ጉዲና፣ ከዘመቻ በኋላ የተገኘውን አንፃራዊ ሰላም 
በመጠቀም ተቋሙ በሞራል፣ በሰው ኃይል፣ 
በብቃትና በማቴሪያል የተሟላና ግዙፍ ኃይል 
እንዲሆን ማድረግ ተችሏል ብለዋል።

ሰራዊታችን እያንዳንዷን ሰዓት በስልጠና 
ላይ በማዋል መቼና ድልን በአስተማማኝ መልኩ 
ማምጣት በሚችል ቁመና ላይ እንዲደርስ  ማድረግ 
መቻሉን የገለፁት ጀኔራሉ፣ አገራችንን ለመድፈር 
በሚያስቡ አካላት ላይ መንግሥት በሚያስቀምጠው 
አቅጣጫ መሠረት የማያዳግም እርምጃ 
እንደሚወስድ አስጠንቅቀዋል።

ተቋሙ በአሁኑ ጊዜ ኢትዮጵያዊ የሆነ ሰራዊት 
የመገንባት ሂደቱን ያሳካና አገራዊ ፍቅርና ስሜት 
ያለው ሰራዊት የገነባ በመሆኑ ለቀጣይ የግዳጅ 
አፈፃፀም ስኬታማነት ድርሻው የጎላ መሆኑን 
ገልፀዋል።

በየትኛውም የኢትዮጵያ አካባቢ የሚነሳ እሳት 
እያንዳንዳችንን እንደሚጎዳ መረዳት ከሁሉም 
ኢትዮጵያዊ የሚጠበቅ ተግባር መሆኑን ጀኔራል 
ጌታቸው ጉዲና ገልፀው፣ የተለያዩ ምክንያቶችን 
መነሻ በማድረግ ለጁንታውና አጋሮቹ ድጋፍ 
በመስጠት አገራችን አደጋ ላይ እንድትወድቅ 
የሚሠሩ አካላት ቆም ብለው ማሰብ እንዳለባቸውም 
አሳስበዋል።

በሌላ በኩል የተቀናጀ የውጊያ ልምምድ 
የሰራዊቱን የማድረግ አቅም በከፍተኛ ደረጃ 
ያሳደግዋል ሲሉ የምሥራቅ ዕዝ ዋና አዛዥ ሌተናል 
ጀኔራል መሃመድ ተሰማ ገለፁ። ምሥራቅ ዕዝ 
የተደራጀ የመከላከልና ጸረ ማጥቃት አቅሙን ወደ 
ላቀ ደረጃ ለማሸጋገር ወታደራዊ ስልጠና እያካሄደ 
መሆኑ ተገልጿል። 

የምሥራቅ ዕዝ ዋና አዛዥ ሌተናል ጀኔራል 
መሃመድ ተሰማ በስልጠናው ላይ ተገኝተው 
ባደረጉት ንግግር ሠራዊቱ በተደረጉ ዘመቻዎች 
ያስመዘገበውን ድል አቅቦ በቀጣይ የሚሠጡትን 
ማንኛውንም ግዳጆች በብቃት ለመፈፀም 
የስልጠናው ሚና የጎላ ነው።

ስልጠናው የተኩስና የሰው ኃይልን በማቀናጀት 
በቀጣይ ለሚሰጡ ግዳጆች  አቅም ይፈጥራል ያሉት 
ጀኔራል መኮንኑ የነፍስ ወከፍና የቡድን መሣሪያ 
የታጠቁ አባላት እና የከባድ መሣሪያ ምድብተኞች 
ያደረጉት የተቀናጀ የውጊያ ልምምድ የሰራዊቱን 
የማድረግ አቅም በከፍተኛ ደረጃ ያሳድገዋል 
ብለዋል።

የአገራችንን ሰላም ለማረጋገጥ እና የአሸባሪ 
ቡድኖችን እኩይ ሴራን ለማምከን ምሥራቅ ዕዝ 
ወታደራዊ ዝግጁነቱን ወደ ላቀ ደረጃ ማሸጋገሩን 
ሌተናል ጀኔራል መሃመድ ተሰማ መግለፃቸውን 
ከሠገር መከላከያ ሠራዊት መረጃ ያመለክታል።

ጀግናው የአገር መከላከያ 
ሰራዊት  ማንኛውንም ትንኮሳና 

ጥቃት በብቃት መመከት 
በሚያስችል ደረጃ ላይ 

እንደሚገኝ ተገለጸ 



ገጽ 3

ዜና

አዲስ ዘመን   ማክሰኞ ግንቦት 2 ቀን 2014 ዓ.ም

ውብሸት ሰንደቁ

አዲስ አበባ፡- ለሻይ ቅጠል ምርት እና ሻይ ቅጠል 
አምራች አርሶ አደሮች ተገቢው ትኩረት አልተሰጠም 
ያለው በሕዝብ ተወካዮች ምክር ቤት የግብርና ጉዳዮች 
ቋሚ ኮሚቴ የሚኒስቴሩን ተጠሪ ተቋማት ወቅሷል። 
የኅብረት ሥራ ማህበራት ኮሚሽንና ቡናና ሻይ ባለሥልጣን 
የተባሉት የግብርና ሚኒስቴር ተጠሪ ተቋማት ችግሩ 
መኖሩን አምነው ለመደገፍ እንደሚሠሩ ተናግረዋል። 

በሕዝብ ተወካዮች ምክር ቤት የግብርና ጉዳዮች 
ቋሚ ኮሚቴ በመስክ ምልከታ በዘርፉ እየተሠሩ ያሉትን 
ሥራዎች አይቷል። እንዲሁም ቡናና ሻይ ባለሥልጣን እና 
የኢትዮጵያ ኅብረት ሥራ ማህበራት ኮሚሽን የተባሉትን 
የግብርና ሚኒስቴር ተጠሪ ተቋማት ያቀረቡትን የ2014 
በጀት ዓመት የዘጠኝ ወር ሥራ አፈፃፀም ሪፖርት 
አዳምጧል። ይህን መሠረት በማድረግም ቋሚ ኮሚቴው 
የሻይ ምርት ትኩረት ተነፍጓታል የሚል አስተያየት 
ሰጥቷል። 

የኅብረት ሥራ ማህበራት ኮሚሽን እና ቡናና ሻይ 
ባለሥልጣን የተባሉት የግብርና ሚኒስቴር ተጠሪ ተቋማት 
በአለፈው ሳምንት ለቋሚ ኮሚቴው የበጀት ዓመቱን የዘጠኝ 
ወር አፈፃፀም ሪፖርት አቅርበው በአብዛኛው አድናቆት 
ቢቸራቸውም የሻይ ምርት ላይ በነበራቸው ትኩረት ማነስ 
ተተችተዋል። በኅብረት ሥራ ኮሚሽን ሪፖርት ውስጥ 
የሻይ ምርት የውጭ ግብይት አፈፃፀም አለመካተቱን 
የቋሚ ኮሚቴው ሰብሳቢ በተከበሩ አቶ ሰሎሞን ላሌና 
በሌሎች አባላት ተጠቅሷል። ቋሚ ኮሚቴው በሻይ ምርት 
የአርሶ አደሩን ተጠቃሚነት ማረጋገጥ እንዳልተቻለም 
በመስክ ወረዶ ማረጋገጡን ገልጧል። 

በተለይም የሻይ ምርት በደቡብ ምዕራብ ኢትዮጵያ 
ሕዝቦች ክልል፣ ከፋ ዞን ውሽውሽ ሻይን ቋሚ ኮሚቴው 
መስክ ወጥቶ መመልከቱንና ማቀነባበሪያው በደርግ 
ዘመን የተተከለ ከመሆኑም ባሻገር አንድና ብቸኛ በመሆኑ 
በአምራች ገበሬዎች ላይ አላግባብ የዋጋ ትመና ይተምናል 
ተብሏል። 

ድርጅቱ በጣም ትርፋማ ቢሆንም ብቸኛ በመሆኑ 
ምክንያት የሻይ አምራች አነስተኛ ይዞታ ያላቸው አርሶ 
አደሮች ተጠቃሚ እየሆኑ አይደለም።  ለውጭ ገበያ 
የሚቀርብ የሻይ ቅጠል ምርት በኪሎ በስድስት ብር፤ 
የአገር ውስጥ ሻይ ቅጠል ምርት ደግሞ በኪሎ አራት ብር 

ለሻይ ቅጠል ምርት ትኩረት መነፈጉ የግብርና 
ሚኒስቴር ተጠሪ ተቋማትን አስወቀሰ

ለዚሁ ፋብሪካ እንዲያስረክቡ ይገደዳሉ ተብሏል። 
በዚህ ምክንያት አርሶ አደሮቹ ቅሬታ አላቸው። 

ምርቱን ሳይበላሽ ጠብቆ ለማቆየት የሚያስችል ቴክኖሎጂ 
ባለመኖሩም የኤሌክትሪክ ችግር ቢፈጠር ወይም 
ፋብሪካው ምርቱን ባይቀበል በቀላሉ ምርቱ ይበላሻል። 

ሻይ ቅጠል ምርት ከተሠራበት በጣም ትርፋማ ዘርፍ 
እንደሆነና በየሁለት ሳምንቱ ምርቱ የሚለቀም መሆኑን 
በመስክ ጉብኝት ማረጋገጣቸውን የጠቀሱት የቋሚ 
ኮሚቴው አባላት፤ የሻይ አምራች አርሶ አደሮቹ ምርቱን 
እሴት ጨምሮ ለገበያ የሚያቀርብ ተጨማሪ ኢንዱስትሪ 
ይቋቋምልን አልያም እኛ የብድር አቅርቦት ተመቻችቶልን 
ፋብሪካውን እንገንባ የሚል ጥያቄም እንዳላቸው 
ገልፀዋል። 

ተጠሪ ተቋማቱ ታች ወረዶ በመደገፍ ረገድም ክፍተት 
እንዳለባቸው እና አግሮ ሴፍቲ የተባለው የሻይ ምርት 
ማቀነባበሪያም ራሱም ትኩረት ተነፍጎኛል የሚል ቅሬታ 
አለው ሲሉም አብራርተዋል። በዚህም ምክንያት አገሪቱ 
ልታገኝ የሚገባትን ገቢ እንዳታገኝ ሆኗል ተብሏል። 
የኢትዮጵያ ፕሬስ ድርጅት ጉዳዩ ላይ ተጠሪ ተቋማቱን 
ምን ምላሽ አላችሁ ሲል ጠይቋል። የኅብረት ሥራ 
ኮሚሽን ኮሚሽነር ወይዘሮ ፍሬዓለም ሽባባው፤ በርግጥ 
ኮሚሽናቸው ካሁን በፊት ሙሉ ትኩረቱን አድርጎ ይሠራ 
የነበረው  ቡና ላይ እንደሆነ ገልፀዋል። 

የሻይ ምርት ላይ ትኩረት አልተሰጠም በሚል በቋሚ 
ኮሚቴው የተነሳው ትችት ትክክል መሆኑን አምነው 
በዘርፉ የታዩትን ክፍተቶች በዕቅድ በማካተት ለመሥራት 
ዝግጁ እንደሆኑ ገልፀዋል። በቀጣይ ጊዜያትም ቡና ላይ 
የሚደረገው ድጋፍ ለሻይ አምራቾችም ይደረጋል ብለዋል 
ኮሚሽነሯ። 

የኢትዮጵያ ቡናና ሻይ ባለሥልጣን በበኩሉ በቋሚ 
ኮሚቴው በኩል የተነሳው ለሻይ ምርት ተገቢው ትኩረት 
አልተሰጠውም የሚል ትችት ትክክል መሆኑን ያምናል። 

የባለሥልጣኑ ዋና ዳይሬክተር ዶክተር አዱኛ ደበላ 
በሰጡት ምላሽ ችግሩን ለመቅረፍ በተለይም የሻይ ቅጠል 
አምራች ባለ አነስተኛ መሬት አርሶ አደሮች ተገቢውን 
ጥቅም እያገኙ አለመሆኑና ምርቱን በኪሎ 4 ብር እና 6 
ብር መሸጣቸው ለማምረት እንደማያበረታታ ጠቅሰዋል። 
አርሶ አደሮቹ ከሻይ ምርት ተገቢውን ጥቅም እንዲያገኙ 
ቋሚ ኮሚቴው አስተያየቱን ከሰጠበት ማግሥት ጀምሮ 
ሥራዎች መጀመራቸውን ተናግረዋል። 

በዘርፉ መደረግ ስለሚገባቸው ድጋፎች እና የአርሶ 
አደሮችን የሻይ ምርት የመሸጫ ዋጋ ለማስተካከል የግብርና 
ባለሙያዎችን፤ አርሶ አደሮቹንና የሻይ ቅጠል ምርት 
ተቀባይ አካላትን በአዲስ አበባ በመሰብሰብ ውይይት 
እየተደረገ እንደሚገኝ ዶክተር አዱኛ ተናግረዋል። 

ዳግማዊት ግርማ

አዲስ አበባ፡- የሲዳማ ሕዝብ የፊቼ ጫምባላላ 
ትውፊትን በማስቀጠል ከሌሎች የኢትዮጵያ እህት ወንድም 
ሕዝቦች ጋር ተግባብቶና ተፋቅሮ የሚኖር መሆኑን የሲዳማ 
ክልል ርዕሰ መስተዳድር አቶ ደስታ ሌዳሞ ገለጹ።

የሲዳማ ሕዝብ ዘመን መለወጫ የፊቼ ጫምባላላ  
በዓል በአዲስ አበባ ከፍተኛ የመንግሥት ባለሥልጣናት 
እንዲሁም የሲዳማ የአገር ሽማግሌ አባቶች በተገኙበት 
በትናንትናው ዕለት ተከብሯል።

በተለያዩ የአገሪቷ አካባቢዎች ላይ ግጭትና 
አለመረጋጋት ሲከሰት የሲዳማ ሕዝብ  ለኢትዮጵያዊ 
ተግባቦት ፍቅርና እርቅ ጉዳይ ቅድሚያ በመስጠት 
ተከባብሮ የሚኖር መሆኑን ገልፀዋል።

የፊቼ ጫምባላላ በዓል ዓለም አቀፉ የሳይንስ፣ 

የትምህርት እና የባሕል ድርጅት (ዩኔስኮ) መመዝገቡን  
ያወሱት አቶ ደስታ፤ ይህም በዓሉን በዓለም አቀፍ ደረጃ 
ለማስተዋወቅ ለሚደረገው ሥራ አስተዋፅዖ እንደሚኖረውም 
ተናግረዋል። 

የሲዳማ ሕዝብ የቆየውን ኢትዮጵያዊ አንድነትንና 
ፍቅር ጠብቆ  ለማስቀጠል  ሁሌም  ዝግጁ ነው  አቶ ደስታ፤ 
በኩሩ ኢትዮጵያዊ ማንነቱና በጠንካራ አብሮነቱ አገርን 
ማቆየት የቻለ መሆኑን ገልጸዋል። 

የኢፌዴሪ ባህልና ስፖርት ሚኒስትር አቶ ቀጄላ መርዳሳ 
በበኩላቸው የፊቼ ጫምባላላ በዓል የአንድነትና የፍቅር 
መሆኑን ጠቅሰው፤  በዓሉ ለአገር  ውስጥ ብቻ  ሳይሆን 
በዓለምአቀፉ ማኅበረሰብ ዘንድ በማስተዋወቅ የቱሪስት 
መስህብ እንዲሆን መሥራት እንደሚገባ ጠቁመዋል። 

በዓሉ ለሰው ልጆች ብቻ ሳይሆን ለእንስሳትና እፅዋትም 
ጭምር የሚታዘንበትና ክብር መስጠት እንደሚያስፈልግ 

የሚገለጸበት መሆኑንም ገልጸዋል። 
የተጣላ ሳይታረቅና ይቅር ሳይባባል በዓሉን ማክበር 

እንደማይችል የገለጹት አቶ ቀጄላ፤ በበዓሉ ጎልተው ከወጡ 
እሴቶች አንዱ የእርቅና ሰላም ጉዳይ መሆኑ በዓሉን ልዩ 
እንደሚያደርገውም ተናግረዋል። 

የሲዳማ ሕዝብ ዘመን መለወጫ በዓል «ፊቼ ጫምባላላ» 
በትናንትናው ዕለት በአዲስ አበባ ወዳጅነት ፓርክ 
በተከበረበት ወቅት ላይ የሲዳማ ክልል ርዕሰ መስተዳድር 
አቶ ደስታ ሌዳሞ፣ የሴቶችና ማህበራዊ ጉዳይ ሚኒስትር 
ዶክተር ኤርጎጌ ተስፋዬ፣ የሥራና ከህሎት ሚኒስትር ወይዘሮ 
ሙፈሪያት ካሚልን ጨምሮ ሌሎች ከፍተኛ የመንግሥት 
የሥራ ኃላፊዎች እና የአገር ሽማግሌዎች ተገኝተዋል።

የሲዳማ ሕዝብ ዘመን መለወጫ በዓል «ፊቼ ጫምባላላ» 
በሀዋሳ ከተማ በደመቀ መልኩ መከበሩ ይታወሳል። 

 

የሲዳማ ሕዝብ የፊቼ ጫምባላላ ትውፊትን በማስቀጠል ከእህት ወንድም 
ሕዝቦች ጋር ተግባብቶና ተፋቅሮ እንደሚኖር ተገለጸ  

ዋቅሹም ፍቃዱ

አዲስ አበባ፡- በለውጥ ሂደት ውስጥ ያለችውን 
ኢትዮጵያን እየፈተኑ ያሉ ችግሮች በአገራዊ ምክክሩ መቋጫ 
እንደሚያገኙ ጽኑ ዕምነት አለኝ ሲሉ የቀድሞ የኦነግ ከፍተኛ 
አመራር አቶ ሌንጮ ለታ ገለጹ።   

አቶ ሌንጮ በተለይ ለኢትዮጵያ ፕሬስ ድርጅት 
እንደገለጹት፤ በለውጥ ውስጥ በርካታ ፈታኝ ችግሮች 
ሊያጋጥሙ እንደሚችሉ ይጠበቃል።  በዚህ ሂደት አገርን 
እየፈተኑ ያሉ ችግሮች ደግሞ በአገራዊ ምክክሩ መፍትሄ 
እንደሚበጅላቸው ይጠበቃል። 

አለመግባባቶችን በሰከነና በሰለጠነ መንገድ ዓይነተኛ 
መፍትሄ እንዲያገኙ ለማድረግ አገራዊ ምክክሩ መሳካት 
አለበት። ውጤት እንደሚያመጣ የሚጠበቀውን አገራዊ 
ምክክሩን በማሳካት ረገድ ኃላፊነቱ የሁሉም ዜጋ ነው 
ብለዋል። 

የአገራዊ ምክክሩ ዓላማ በውድድር አንዱን አሸናፊ 
ሌላውን ተሸናፊ ለማድረግ ሳይሆን ዕውነትን መሠረት 
በማድረግ ይቅር በመባባል አገር ማስቀጠል መሆኑን 
የተናገሩት አቶ ሌንጮ፣ ነገር ግን አሁኑ እንደምናየው  
የመንግሥት ሥርዓት ላይ  የሚስተዋለው ንትርክ የጋራ 
ተደርጎ በብስለት ካልተቋጨ የአገሪቱ ህልውና ማስቀጠል ላይ 
ከባድ ፈተና እንደሚደቅንም አልሸሸጉም። 

በኢትዮጵያ ዕውነተኛ የዴሞክራሲ ሥርዓት ባለመገንባቱ 
ምክንያት አሁን በተጀመረ ለውጥ ውስጥ ለዘመናት ታፍነው 
የነበሩ ሀሳቦች፣ ጥያቄዎችና ፍላጎቶች ፈንቅለው ሲወጡ 
ማየት እንደ ስጋት ማየት ተገቢ አለመሆኑን ያስገነዘቡት 
ምሁሩ፣ ይልቁንስ ክስተቶቹ ከትኩረት ማጣትና የጠላቶች 
ሴራ ታክለውበት ወደ ከፋ ጥፋት እንዳያመሩ በጥንቃቄ 
ማስተናገድ እንደሚያስፈልግ ጠቁመዋል። 

የሚነሱ ጥያቄዎች በአግባቡ ካልተስተናገዱ የጠላቶች 
ሴራ ተጨምሮበት አንድነትን የሚፈትኑ ክስተቶች ማስተናገድ 
የግድ እንደሚሆን ከእየስካሁኑ አዝማሚያ መገንዘብ ይቻላል 
ያሉት ምሁሩ፣ ከዚህ አንጻር የሥራ አጥነት ችግር ተደምሮ 
ጠመንጃን ያነሱ አኩራፊ የመንደር አለቆች መጨመር ሌላ 
የህልውና ስጋቶች መሆናቸውን ጠቁመዋል።   

በሕዝቦች መካከል ትናንትም ግጭቶችና አለመግባባቶች 
ነበሩ፤ ነገም ይኖራሉ።  ነገር ግን አሁን ላይ ትልቅ ፈተና እየሆነ 
ያለው ችግሮችን የሚያራግቡና የሚያባብሱ የውጭና የውስጥ 
አካላት በስፋት መኖራቸው ነው።  ከሚከሰተው ችግር 
ይልቅ ሕዝቡን እረፍት እየነሳ የሚገኘው ችግሩን አጋነው 
የሚያሰራጩ አካላት ናቸው ብለዋል።   

አንዳንድ ወገኖች የትናንቱ ሰላም እንከን አልባ አድርገው 
እንደሚያቀርቡት ሳይሆን በደርግ ዘመን መጨረሻዎቹ 
አካባቢ  በርካታ የታጠቁ ኃይሎች ከደርግ ጋር በሚያደርጉት 
ፍልሚያ ምክንያት በየቦታው የሰላም መድፍረስ በስፋት 
ይስተዋል ነበር ሲሉ አስታውሰዋል።

በወቅቱ በርካታ ሚዲያዎች ባለመኖራቸው እንዲሁም 
ኤርትራንም ጨምሮ የኢትዮጵያ ሕዝብ ቁጥር ከ50 ሚሊዮን 
ስለማይበልጥ በአጀንዳም ይሁን የግጭቶች ግነት እንደአሁኑ 
እንደማይገን አንስተዋል። 

በአሁኑ ጊዜ የአትዮጵያ ሕዝብ ቁጥር ብቻውን ራሱ 
ከ110 ሚሊዮን በላይ ከመሆኑ በተጨማሪ ያሉ ፍላጎቶችም 
በከፍተኛ ሁኔታ ጨምሯል ያሉት አቶ ሌንጮ፣ በሕዝቡ 
መካከል ያለው አጀንዳም በብዛት እንደ ከዚህ በፊቱ የጋራ 
ሳይሆን ከፋፋይ መሆኑንና የአንድነት አቀንቃኝ የሚዲዎች 
ቁጥር አናሳ መሆናቸው ከወትሮው የተለየ ፈተና እንዳመጡ 
ገልጸዋል። 

እንደ አቶ ሌንጮ ማብራሪያ፣ ጠላቶች ከምንም ጊዜ በላይ 
እየሠሩ የሚገኘው አለመግባባቶች ከቁጥጥር ውጭ ሆነው 
የመንግሥት ሥርዓት እንዲናድና ኢትዮጵያ እንድትበታተን 
ነው። ሕዝቡ ግን ይህን ሴራ አውቆ እራሱን በማረጋጋትና 
አገራዊ ምክክሩን በመፍትሄነት በመጠቀም ውጤት ማምጣት 
ይጠበቅበታል። 

«በለውጥ ሂደቱ ኢትዮጵያን 
እየተገዳደሩ ያሉ አለመግባባቶች 
በምክክር መቋጫ እንደሚያገኙ 

አምናለሁ»
- አቶ ሌንጮ ለታ



ዜና

ከገፅ 1 የዞረ

ዳግማዊት ግርማ

አዲስ አበባ፡-  ሕዝቡ  ጥቅማቸው የተነካባቸው 
ግለሰቦች የሃይማኖትና የብሔር ልዩነት በመፍጠር  የቆየ 
የአብሮነት ባህሉን  እንዳይሸረሽሩት  ጠብቆ መያዝ  
አለበት ሲል አትሌት ሻለቃ ኃይሌ ገብረሥላሴ ገለፀ።  

አትሌት ኃይሌ ለኢትዮጵያ ፕሬስ ድርጅት 
እንደገለፀው፤ በኢትዮጵያ ውስጥ በብሔርና በሃይማኖት 
ሽፋን ግጭቶችን የሚጠነስሱትና  የሚያስነሱት 
ጥቅማቸው የተነካባቸው ግለሰቦች  ናቸው። ሕዝቡ 
ይህን ተገንዝቦ እነዚህ ጥቅማቸው የተነካባቸው ግለሰቦች  
የቆየ የአብሮነት ባህሉን እንዳይሸረሽሩት ጠብቆ መያዝ 
አለበት። 

ጥቅማቸው የተነካባቸው ግለሰቦች  ሀሳባቸውን 
በጠረጴዛ ዙሪያ አቅርበው ማሸነፍ ሲያቅታቸው ወገኔ 
የሚሏቸውን የሚቀሰቅሱትና ሕዝብን የሚያከፋፍሉት  
በሃይማኖትና በዘር ውስጥ በመሸሸግ መሆኑን ገልጿል። 

እስከዛሬ እኔ በኖርኩበት አካባቢ እስከ ቅርብ ጊዜ 
ድረስ  ብሔርንና ሃይማኖትን መሠረት ያደረጉ ግጭቶች 
አይቼ አላውቅም ያለው አትሌት ኃይሌ፤ አሁን አሁን 
በተለያዩ የአገሪቱ አካባቢዎች  እየታዩ ያሉ ግጭቶች  
በተሸናፊዎች  ምክንያት የሚስተዋሉ እንደሆኑም 
ተናግሯል። 

ጥቅመኛ ግለሰቦች በሀሳብ ሲሸነፉና የተመኙትን 
ስልጣን ሲያጡ ሰዎችን አንድ ጊዜ  በብሔር ሌላ ጊዜ 
በሃይማኖት ግጭት ለመፍጠር የሚሯሯጡ መሆናቸውን 
ጠቁሞ፤ ሕዝቡ  በእነዚህ ራስ ወዳድ ግለሰቦች ሳይሳሳት 

ሕዝቡ ጥቅማቸው የተነካባቸው ግለሰቦች የቆየ የአብሮነት 
ባህሉን እንዳይሸረሽሩት ጠብቆ መያዝ አለበት

-  ሻለቃ ኃይሌ ገብረሥላሴ

የቆየ የአንድነት፣ የመተባበርና የአብሮነት ባህል ጠብቆ 

ማስቀጠል እንደሚኖርበት አስገንዝቧል። 

እንደ አትሌት ኃይሌ  ገለጻ፤ አንዳንድ ጥቅማቸው 

የተነካባቸው ግለሰቦች እኔ ከዚህ ብሔር ስለሆንኩኝ 

የእነሱ ወገን ስላልሁንኩ፣ ሃይማኖቴ ይህ ስለሆነ  አልያም  

ይህን ቋንቋ ተናጋሪ ስለሆንኩ እንጂ በሁሉም ነገር 

እበልጣቸዋልሁ በማለት ሃይማኖትና ብሔርን መሠረት 
ያደረጉ ግጭቶች መቀስቀሻ እንደሚደርጉና  ለግጭት 
እንደሚያነሳሱ አብራርቷል።  

ግጭትን  የሚጠነስሱና  የሚቀሰቅሱ ሰዎች 
ራሳቸውን ነፃ ለማውጣት ሳይሆን ራሴን እንዴት ልጥቀም 
የሚሉ  መሆናቸውን  የተናገረው አትሌት ኃይሌ፤ የእነሱ 
ጥቅም የተጠበቀ እስከመሰላቸው ድረስ በእነርሱ ሰበብ 
ስለሚወድመው ንብረትም ሆነ ስለሚቀጠፈው የሰው 
ነፍስ ግድ የማይሰጣቸው  ራስ ወዳዶች መሆናቸውንም 
ተናግሯል። 

«ኅብረተሰቡ ከሩቅ ዘመድ የቅርብ ጎረቤት ይሻላል» 
በሚለው  አገረኛ ብሂል በአካባቢው የሚገኙ ሰዎችን 
ማክበር በፍቅርና በትብብር  መኖር እንደሚኖርበት  
የጠቆመው አትሌት ኃይሌ፤ ተሸናፊ ግለሰቦች  የሕዝቡን 
አብሮነት ለመሸርሸር በማሰብ ግጭቶቹን እንደሚፈጥሩም 
ገልጿል። 

እኛ ኢትዮጵያውያን ለዓለም ምሳሌ የሚሆን 
የአንድነትና የትብብር  የቆየ  ባህል  አለን ያለው አትሌት 
ኃይሌ፤ ያንን ለዘመናት የቆየ ባህላችንን በማዳበር 
ለተሸናፊና ለስግብግብ ግለሰቦች  ዕድል ልንሰጥ አይገባም 
ብሏል። 

በግሉም የተለያዩ ሃይማኖት ተከታዮችና ብሔር 
ያላቸው ሰዎች መሀል ማደጉንና እስከቅርብ ጊዜ ድረስ እሱ 
ውድድሮችን አሸንፎ  ሲመጣ መላው የኢትዮጵያ ሕዝብ 
ብሔርና ሃይማኖት ሳይለይ ፍቅርና አክብሮታቸውን 
ይገልፁለት እንደነበር በማውሳት፤  ሕዝቡ በጥቅመኛ 
ግለሰቦች ምክንያት የቆየ የአብሮነት ባህሉ እንዳይሸረሸር 
ማድረግ እንደሚገባውም ጠቁሟል። 

በያገባኛል መንፈስ በመነጋገርና በመወያየት 
መሄድ ከተቻለ አገርን ማስቀጠል እንደሚቻልም 
አስታውቀዋል። 

አፈ ጉባኤው እንዳሉት፤ አንድ የሚያደርገን ነገር 
በርካታ ነው።  ያለንን በቅጡ መጠቀም ያልቻልነው 
መስማማት ስለሌለን ነው።  ለዚህ የሚዳርገንን ሰንኮፍ 
ነቅለን መጣልና ለአገራዊ ብልጽግና ራስን ከወዲሁ 
ማዘጋጀት ይጠበቃል።  ለዚህ ደግሞ ምክክርና ውይይት 
የግድ ይላል።  

አሁን አሁን ሰው እምነቱን ቤተ ክርስትያንና 
መስጂድ አስቀምጦ የሚመጣ ነው የሚመስለው።  
ይህ እንዳይሆንና አገሪቱን ለማሻገር ለሰላምና ደህንነት 
መረባረብ ወሳኝ ነው ያሉት አፈ ጉባኤው፣ ይህን ደግሞ 
በመነጋገርና በመስማማት ማድረግ ይቻላል ብለዋል።  
ከዚህ አንጻር የኢትዮጵያ ፕሬስ ድርጅት ይህን የመሰለ 
የፎቶግራፍ አውደ ርዕይና የፓናል ውይይት ማዘጋጀቱ 
የሚያስመሰግነው ነው ሲሉ ተናግረዋል። 

የሶማሌ ክልል ርዕሰ መስተዳድር አቶ ሙስጠፌ 
መሐመድ በበኩላቸው እንደተናገሩት፤ ማንነትንና 
ብዝሃነትን መካድ አይቻልም።  ምክንያቱም ተፈጥሯዊ 
ስለሆኑ ስለሆነም የባህልንና የሃይማኖት ልዩነትን ማክበር 
አስፈላጊ ነው፤ ኢትዮጵያ ደግሞ አንዱ የሌላውን ጉዳይ 
በማክበር ረገድ ችግር የሌላባት አገር እንደመሆኗ ይህንኑ 
ማስቀጠል መቻል የግድ ይላል። 

በእምነት የሚታየው አገራዊ የመቻቻል ባህል 
በፖለቲካ ልዩነት ላይ ካለመታየቱም በላይ  በጠላትነት 
የሚያፈራርጅ ሆኖ ስለሚታይ እዚህ ላይ ብዙ መሥራት 
ይጠበቃል።  በማህበረሰቡ ውስጥ ያሉ እሴቶችንም 
ስለአገር አንድነት ሲባል መፈተሽ ተገቢ ነው።  ስለሆነም 
መቻቻልን በማስቀጠል አንዱ ክልል ከሌላው ክልል ጋር 
በመቀራረብ መልካም የሆነውን መማማር አስፈላጊ ነው 
ብለዋል።  

ለአንድ ክልል አንድ ቋንቋ መናገርና አንድ ብሔር 
ብቻ መሆን በራሱ ለሰላም ዋስትና አይሆንም ያሉት አቶ 

‹‹የፎቶግራፍ አውደ...

ሙስጠፌ፤አንድ ቋንቋ ተናጋሪ እንዲሁም አንድ ዓይነት 
ኃይማኖት ተከታይ ሆነው ሲገዳደሉ እንደሚስተዋሉ 
ገልጸዋል።  ለሰላም  ሁሉም የየራሱን ኃላፊነት 
መወጣትና በትዕግስት የተሻለውን አቅጣጫ ይዞ መጓዝ 
አስፈላጊ ነው ብለዋል። 

በማኅበረሰቡ መካከል መተማመን ሊኖር የግድ 
ነው ሲሉ ጠቅሰው፤ ይህ ደግሞ በተግባር መገለጽ 
አለበት ብለዋል።  የዴሞክራሲ ባህልን ማዳበርና 
የፖለቲካ ፍልስፍናችንን ማዘመንም ይጠበቅብናል ሲሉ 
አመልክተዋል። 

በፓናል ውይይቱ ላይ በጠቅላይ ሚኒስትር ጽሕፈት 

ቤት የዴሞክራሲ ሥርዓት ግንባታ አስተባባሪ ሚኒስትር 
የሆኑት ዶክተር ቢቂላ ሁሪሳ እና አቶ አብርሃም አለኸኝ 
የመነሻ ጽሑፍ አቅርበው ውይይት ተካሂዶበታል።    

በመርሃግብሩ ላይ ከፌዴራልና ከክልል የመጡ 
አመራሮች፣ የሃይማኖት አባቶች፣ ዑጋዞች አርቲስቶችና 
ታዋቂ ግለሰቦች እንዲሁም ጥሪ የተደረገላቸው እንግዶች 
ተገኝተዋል። 

የኢትዮጵያ ፕሬስ ድርጅት በጅግጅጋ ከተማ 
ያዘጋጀው የፎቶግራፍ አውደ ርዕይ ትናንት ለሕዝብ 
ይፋ ሆኗል።  ድርጅቱ ከዚህ ቀደም ዐሻራ የሚል 
መጽሐፍ አሳትሞ ለንባብ ማብቃቱ ይታወቃል።  

ከገፅ 1 የዞረ

የአገሪቱ ከተሞች ላይ የሚካሄድ ይሆናል ሲሉ 
አስታውቀዋል። 

አቶ ጌትነት፣ ጊዜው ምክክር፣ ሰላምና አንድነት 
የሚፈለግበት ነው።  ከዚህ አንጻር የኢትዮጵያ 
ፕሬስ ድርጅት የበኩሉን ድርሻ ለመወጣት ይህንን 
የውይይትና የሰላም መድረክ ጀምሮታል ።  ሌሎች 
ተቋማትም ይህን ዓላማ ይከተሉታል ብለን 
እናምናለን ብለዋል። 

በፎቶግራፍ አውደ ርዕዩ፤ በየዘመኑ የነበሩ 
መሪዎች ምን ርዕይ ነበራቸው?  በየዘመናቱ 
የተነሱ የሕዝብ ጥያቄዎች ምን ነበሩ?  እንዴትስ 
ተመለሱ? የሚለውን የሚያሳይ ነው ያሉት ዋና 
ሥራ አስፈጻሚው፣ አገዛዞቹ ከሕዝቡ ጥያቄዎች 
መካከል የተሳካላቸው ምንድን ነው የሚለውንም 
የሚያሳይ ነው ብለዋል።  ከዚህ በተጨማሪ ድርጅቱ 
ከ1960ዎቹ እስካሁን ያለውን የአገሪቱን ፖለቲካዊ 
ጉዞ የሚያመላክት የፎቶ መጽሐፍ አዘጋጅቶ 
አስመርቋል፣  ይህን መሰል የፎቶ መጽሐፍ ወደፊት 
የሚዘጋጅ ይሆናል።  

በዕለቱ የተመረቀው ስለኢትዮጵያ የፎቶ 
መጽሐፉ በዋናነት ያካተተው በንጉሡ፣ በደርግና 
በአህአዴግ ዘመን የነበረውን አገራዊ ህልም፣ 
የሕዝብ ጥያቄና የሥርዓት ለውጥ ሲሆን፣ አገራዊ 
ለውጡን በተመለከተ ደግሞ ስለ ኢትዮጵያ ፈተና፣ 
ድልና ተስፋ የሚያመላክት ነው።  

በጅግጅጋ የተከፈተው የፎቶ አውደ ርዕይ 
ለሦስት ተከታታይ ቀናት የሚቆይ ነው።  81ኛ ዓመቱን 
በቅርቡ የሚያከብረው አንጋፋው የኢትዮጵያ ፕሬስ 
ድርጅት በህትመት ሚዲያና ኦንላይን  ዘርፍ ለውጥ 
ማምጣቱን በተግባር እያስመሰከረ ከመምጣቱም 
በተጨማሪ አገራዊ ፋይዳቸው የጎሉ መጽሐፍ 
በማሳተምም አበረታች ጅምሮችን እያሳየ ሲሆን 
ባለፈው ዓመት ዐሻራ የተሰኘ መጽሐፍ አሳትሞ 
ለንባብ ማብቃቱና ይህንንም በተለያዩ ቋንቋዎች 
ተርጉሞ በማሳተም ላይ መሆኑ ታውቋል።   

የኢትዮጵያ ፕሬስ...

የተቋሙ ዋና ሥራ አስፈፃሚ ወይዘሪት ፍሬህይወት 
ታምሩ ገልፀዋል።

አምስተኛ ትውልድ ኔትወርክ አገልግሎቱ ትናንት 
በአዲስ አበባ ሸራተን ሆቴል፣ የወዳጅነት ፓርክ፣ 
ቸርችል ጎዳናና የኢትዮ-ቴሌኮም ዋና መሥሪያ ቤት 
አካባቢዎች አገልግሎት መስጠት  የተጀመረ ሲሆን፥ 
በቀጣይ በሌሎች የአገሪቱ አካባቢዎች ይጀመራል 
ተብሎ ይጠበቃል።

የ5G ቴክኖሎጂ የግለሰቦችን ዕለታዊ እንቅስቃሴ 
የማሻሻልና የኢንዱስትሪዎችን የሥራ ክንውን 
ለማቀላጠፍ ሚናው ከፍተኛ እንደሆነ ታውቋል። 

5ኛው ትውልድ ኢንተርኔት ከ4ኛው ትውልድ 
ቴክኖሎጂ ሲነፃፀር 20 ጊዜ ፍጥነት ሲኖረው 
በሰከንድ እስከ 100 ጊጋ ባይት መረጃ  መለዋወጥ 
እንደሚያስችልም  መረጃዎች  ገልጸዋል። 

ኢትዮ-ቴሌኮም ቀደም ብሎ በአዲስ አበባ ብቻ 
ተወስኖ የቆየውን የ4ጂ ሞባይል ኔትዎርክ አገልግሎት 
በመላው አገሪቱ በማስፋፋት ከ136 በላይ ከተሞችን 
ተጠቃሚ አድርጓል። ኩባንያው የዘረጋቸው የ4ጂ 
ሞባይል ኔትዎርክ ማስፋፊያ መሰረተ ልማቶች 
ለ5G ሞባይል ኔትዎርክ ዝግጁ ተደርገው የተሰሩ 
መሆናቸውን መግለፁ ይታወሳል። 

ከ65 ሚሊዮን በላይ የሞባይል ደንበኞች ያሉት 
ኢትዮ ቴሌኮም 25 ሚሊዮን ደንበኞቹ የሞባይል 
ኢንተርኔት ተጠቃሚዎች እንዳለውም ተጠቅሷል። 

በዓለማችን በ70 አገራት በአህጉራችን አፍሪካ 
ደግሞ አምስት አገራት ተግባራዊ የተደረገው የ5G 
ቴክኖሎጂ ወደ ኢትዮጵያ ገብቶ አገልግሎት መስጠት 
ጀምሯል። 

አምስተኛ ትውልድ የሞባይል ኔትዎርክ በዓለም 
ዙሪያ ወደ ሥራ የገባው በፈረንጆቹ 2019 ሲሆን፥ 
በ2025 ላይም የቴክኖሎጂው ተጠቃሚ ቁጥር አንድ 
ነጥብ 7 ቢሊዮን እንደሚደርስ ይገመታል።

በ5ጂ ምረቃ መርሃ ግብሩ ላይ የኢትዮ ቴሌኮም 
ዋና ሥራ አስፈጻሚ ፍሬህይወት ታምሩን ጨምሮ 
የተለያዩ የመንግሥት የሥራ ኃላፊዎችና እንግዶች 
ተገኝተዋል።

የ5ጂ ቴክኖሎጂ...
ከገፅ 1 የዞረ

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ተነጋግሮ በመግባባት ጠንካራ አገረ መንግሥት 
ለመፍጠር ኃላፊነት እንውሰድ

አገር የመግባባት ውጤት ናት፤ ተግባብተው የመሠረቷት ብቻም ሳትሆን ተግባብተው በአንድ የሚኖሩባትም ናት።  
ይህ ተግባብቶ አገር የመመስረት፤ ተግባብቶም በመሠረቷት አገር ውስጥ በፍቅርና በመተሳሰብ አብሮ በሰላም የመኖር 
እውነት ደግሞ አገርን ከከፍታ፣ ሕዝብንም ከኃያልነት ማማ ያኖራል።  ኢትዮጵያ እና ኢትዮጵያውያንም በዘመናት 
ኑረት ውስጥ የከፍታና የታላቅነታቸው ምስጢር ይኸው በጋራ መስዋዕትነት አንጸው በመተሳሰብና ወንድማማችነት 
አብረው የመኖራቸው ሁነት ነው። 

ይህ የጋራ አገርን ፈጥሮ በጋራ የመኖር እውነታቸው፤ በዘመናት ሂደት ውስጥ ሳይናወጥ፣ ለውጭ ወራሪዎች 
ሳይንበረከክ፣ ለውስጥ ባንዳዎች እጅ ሳይሰጥ ዘልቋል።  ኢትዮጵያን እንደ አገር ከፍ ብላ፤ ኢትዮጵያውያንም እንደ 
ሕዝብ ታፍረውና ተከብረው ለመኖር በቅተዋል።  ይህ ማለት ግን አገርን የመፍጠሩም ሆነ በፈጠሯት አገር አብሮ 
የመዝለቁ ሂደት ፍጹምና ሁሉን አቀፍ መግባባት የተፈጠረበት፤ ከእንከንና ፈተና የጸዳ ነው ተብሎ የሚደመደም 
አይሆንም።  ይልቁንም ችግሮችን በመነጋገር እየፈቱ፤ ፈተናዎችን በመተባበር እየተሻገሩ በአንድነት ሕብር ጠንክረው 
የዘለቁ ስለመሆናቸው አያሌ ማስረጃዎች ይጠቀሳሉ። 

ትናንት ተባብረው በጋራ መስዋዕትነታቸው የፈጠሯት እና በመነጋገር ተግባብተው ለዛሬ ያሻገሯት ታላቋ አገራችን 
ኢትዮጵያ ታዲያ፤ ዛሬ ላይ መነጋገር በጎደለው ትውልድ፣ የሃሳብ ልዕልናን ከተነጠቀ ጭንቅላት በሚወረወሩ አውዳሚ 
ቃላት፤ ከመነጋገር ይልቅ ጦር መማዘዝን በሚያስቀድሙ ግለሰቦችና ቡድኖች፤ ከወንድማማችነት ይልቅ ጠላትነትን፣ 
ከአብሮነት ይልቅ መገፋፋትን፣ ከእውነት ይልቅ የሃሰት ትርክትን፣ ከዛሬና ከነገው ብሩህ ተስፋ ይልቅ የትናንት ግድፈትን 
እየፈለፈሉ ትውልድን ለመከፋፈልና ለማባላት በሚተጉ እኩያን በእጅጉ ፈተና ውስጥ ገብታለች። 

ይህ ደግሞ የተግባቡበት ሃሳብ የሌላቸው ፖለቲካኞች፣ የሚጨበጥ ትልም የሌላቸው የፖለቲካ ፓርቲዎች፣ 
ከመከፋፈልና ከማለያየት የዘለለ መልዕክት የሌላቸው የማህበረሰብ አንቂ ነን ባዮች፣ ለአገርና ሕዝብ ጠብ የሚል 
የእውቀት ፍሬን ማፍለቅ የተሳናቸው አዋቂ ነን ባይ ምሑራን፣… በብዛት እንዲፈለፈሉባት አድርጓል።  የእነዚህ ድምር 

ውጤት ተነጋግሮ መግባባትን ከሕዝቡ አራቀ፤ ተሳስቦ በአንድ መኖርን ከወጣቱ ሕሊና ሰውሮ መገፋፋትና መገዳደልን 
አነገሰ፤ የእኛ የምትባል ኢትዮጵያን ገጽ አጠልሽቶ የእኔ የሚል የክልልና የብሔር እሳቤን አገነነ፤ በመግባባት ላይ የሁሉም 
እንዲሆን የተወሰነ የጋራ የሚል ጉዳይና አጀንዳን ቀስ እያለ ሸረሸረ። 

በዚህ ውስጥ ከዕለት ዕለት፣ ከአመት አመት እጎለበተ የመጣው የመከፋፈልና የመገፋፋት ስሜት ደግሞ ሕዝቦች 
በአንድ ተቀምጠው የሚመክሩበትን፤ ተገናኝተው የሚወያዩበትን፤ ተወያይተውና ተግባብተው የጋራ መተማመን 
ላይ የሚደርሱበትን መድረክ ነፈገ።  የሕዝቦች መገናኛና መወያያ መድረክ በጠፋ ቁጥር ደግሞ የልዩነት አራጋቢዎች፤ 
የግጭት አባባሾች፤ የኹከት ድግስ ጠማቂዎች መድረኩን እየተቆጣጠሩ የሕዝቡን ተነጋግሮ በመግባባት የጋራ የሚለው 
የወል እሴቱን እንዳያሳድግ፤ ይልቁንም አፍ ለአፍ እየተጠባበቀ ቃላት መወራወር ውስጥ እንዲገባ ያመቻቹት ጀመር። 

በሕዝብ ፈንታ እነሱ ራሳቸውን የሕዝብ ልሳን አድርገው የአዞ እንባን ማውረድ ጀመሩ።  የእኔ ወገን እንዲህ ሆኖ፤ 
የዛኛው ወገን እንዲህ አድርጎ፤ የእነሱ ሰው የእኛን ሰው ጨቁኖ፣ ገድሎ፣… እያሉ ሕዝቡን በተደጋገመ ዲስኩራቸው 
ከእነሱ ጎን ለማሰለፍ ጣሩ።  ይህ ምናልባት ሲጀመር እውነት ሊመስል ይችላል፤ የተወሰነም ቢሆን ሕዝብን ሊያዘናጋና 
ሊያደናግር ይችላል።  ዛሬ ላይ አገርና ሕዝብ ዋጋ እየከፈለ ያለውም ይኸው በመሆኑ ነው። 

ይሁን እንጂ በጋራ ሞቶ በአንድ ላይ የሚኖርባትን አገር የሰራ ሕዝብ፣ በዚህ መልኩ የሴረኞች ዲስኩር ፈጽሞ 
ሊታወክ፤ የዘመናት ታሪኩንም ሊያጠለሽ አይችልም።  ለዚህም ነው በሕዝቡ ውስጥ ያለውን እውነት አውጥቶ 
ለማድመጥ፤ ሕዝቡ የእኛ የጋራችን የሚላቸውን ጉዳዮች ወደ አደባባይ አውጥቶ እንዲወያይ፣ እንዲመካከርባቸውና 
በጋራ ጉዳዮቹ ላይ ተግባብቶ እንደ ትናንቱ ሁሉ የነገዋን ታላቅ የሚላትን ኢትዮጵያን እንዲገነባ የሚያስችለው ዕድል 
እንዲፈጠርለት የተወሰነው። 

አገራዊ የምክክር መድረኩም ዋናው ዓላማ ይኸው ሲሆን፤ ግቡም ከትናንት ተንከባልለው ዛሬ ላይ እያባሉን፣ 
የነገ ጉዟችንንም ለማደናቀፍ የሚታገሉንን በርካታ አጀንዳዎች በግልጽ ተወያይቶ በመፍታት ከቁርሾና ከመጠራጠር 
የጸዳ የነገ አብሮነትን መፍጠር፤ ሕዝቦች በጋራ አገራቸው የእኛ የሁላችን የሚሏቸውን የወል ጉዳዮቻቸውን በወጉ 
ተገንዝበውና ተግባብተውባቸው የሁላችን በሚሏት የጋራ አገራቸው በወንድማማችነና በፍቅር እንዲኖሩ ማስቻል ነው። 

ይህ እንዲሆን ደግሞ መጀመሪያ አገር ወዳድ ሰው መሆን ይገባል።  ከክልል፣ ከብሔር፣ ከጎጥ፣ ከቡድንና ሌላም 
ከሰውነት ዝቅ ላሉ ጉዳዮች ከመወገን ስለ አገር እና ስለ ሕዝብ ሕልውና ቅድሚያ መስጠት፤ በንጹህ ልብ የሚያግባቡ 
ጉዳዮችን መምረጥና በእነዚህ ላይ ተነጋግሮ መግባባት፤ ከውስጥ ስሜትና ፍላጎት ይልቅ ለእውነት መሸነፍ፤… ከሁሉም 
የሚጠበቁ ጉዳዮች ናቸው።  በዚህ መልኩ በሰውነት ልክ፣ በአገር ፍቅርና በንጹህ ልብ የሕዝብን ጥቅም አስቀድሞ 
ለመነጋገርና ለመግባባት ኃላፊነት መውሰድ፤ ይሄንኑም መወጣት ደግሞ ከሁላችንም የሚጠበቅ ይሆናል። 

ክረምቱን ለበጎነት እናውለው

ነፃ
 ሃ
ሳብ

በየኔነው ስሻው

የክረምት ወቅት ብዙ መልካም ነገሮችን ይዞ 
የሚመጣ ስለመሆኑ ይታወቃል፤ ለአርሶ አደሩ አርሶ 
የሚያዘምርበት፤ ለቀጣዩ ዘመን ጎተራውን ሊሞላ 
በብርቱ የሚተጋበት እንደመሆኑ የአርሶአደሩ ላቅ 
ያለ ጥረት የሚገለጥበት ነው:: መስኩ አረንጓዴ 
የሚለብስበት፣ ዛፎች የሚለመልሙበት፣ አበቦች 
ለመፍካት የሚዘጋጁበት፣ ወንዞች ሞልተው 
ጉልበታቸውን የሚያሳዩበት፣ ግድቦች ጉድለታቸውን 
የሚሞሉበት፣ በጥቅሉ ከገጠር እስከ ከተማ በየትኛውም 
መልክዓ ምድር ላይ በብዙ በረከቶች የሚታጀብ 
ነው:: ከዚህ ሁሉ መልካምነቱ ዜጎች ሲቋደሱ፤ 
እንደየድርሻቸው የክረምቱን በረከት ለማብዛት ከላይ 
ታች ሲጥሩ ማየቱም የተለመደ ነው::

የሰው ልጆችን የነገ ሕይወት ከፍ ለማድረግ በብዙ 
መልኩ የሚገለጸው ይህም የክረምት ወቅት ታዲያ፤ 
ለብዙሃኑ መልካም ወቅት ቢሆንም፤ ለጥቂቶች ግን 
የስቃይና ሰቆቃ ወቅት ሆኖ ማለፉ አይቀሬ ነው:: በተለይ 
እንደ እኛ አገር በርካቶች በየጎዳናው በወደቁበት፤ 
በርካቶች ከሞቀ ቤት ንብረታቸው ተፈናቅለው 
በመጠለያ ለተከማቹበት፤ በርካቶች በድህነት አረንቋ 
ውስጥ ሆነው የእለት ጉርሳቸውን ለማግኘት ያለ 
እረፍት በሚንከራተቱበት፤ በርካቶች አንገት ማስገቢያ 
ብለው የሚጠለሉባት ጎጆ ዘምማ እና ተበሳስታ ዝናብ 
ጠብ ሲል ቤትና ደጁ የማይለይበት ሁኔታ በበረከተባት 
አገርና ከተማ ችግሩ ከፍ ብሎ መገለጡ እሙን ነው::

ይህ ደግሞ እነዚህ ወገኖች ወጥተው እንደልብ 
ያገኙትን ሰርተው የእለት ጉርሳቸውን ለማግኘት 
የሚቸገሩበት፤ በበጋ የጸሐይን ጨረር የሚያስቆጥረው 
የቤታቸው ጣሪያና ግድግዳ ከላይ ዝናብን፣ ከጎን 
ብርድን እያወረደ ማረፊያ የሚያጡበት፤ ከሞቀ 
ቤታቸው ተፈናቅለው በየመጠለያው ሸራ ለብሰው 
ላሉትም ከብርድና ዝናቡ ባለፈ በጎርፍ የሚቸገሩበት፤… 
አጋጣሚንም ይዞ የሚመጣ በመሆኑ ነው:: ችግሩን 
የሚያከፋው ደግሞ እናቶች፣ ሕጻናት፣ አረጋውያን፣ 
አካል ጉዳተኞች፣ በህመም ከአልጋ የዋሉ ወገኖች፣ ነፍሰ 
ጡሮችና እመጫቶች ሳይቀሩ የዚህ ሰለባ መሆናቸው 
ነው::

ይህ የአገራችንም የዋና ከተማችን አዲስ አበባም 
ችግር ነው:: ይሄን የተገነዘቡ ጥቂት ወገኖች ደግሞ 

ችግሩን ለማቃለል በጊዜ እና ሁኔታ ሳይታጠሩ 
ያለመታከት የሚተጉ ሲሆን፤ ብዙሃኑ ደግሞ በጊዜና 
በሁኔታ ተወስነው ለእነዚህ ወገኖች ለመድረስ 
ሲጥሩ ማየቱም የተለመደ ተግባር ነው:: በዚህ ረገድ 
የክረምት በጎ ፈቃድ አገልግሎትና ተግባር አንዱ 
ሲሆን፤ ረዘም ላሉ ዓመታትም አዲስ አበባን ጨምሮ 
በበርካታ የአገራችን ከተሞች በወጣቶች፣ በተማሪዎች፣ 
መንግስታዊና መንግስታዊ ያልሆኑ ተቋማት እና 
በሌላውም የሕብረተሰብ ክፍል ተሳትፎ የክረምት በጎ 
ፈቃድ ተግባራት ሲከናወኑ ቆይተዋል::

ይህ የበጎ ፈቃደኞች የክረምት መርሃ ግብር 
ቀደም ሲል በአረንጓዴ ልማት በተለይም በችግኝ 
ተከላ፣ ውበትና ጽዳት፣ እንዲሁም በመንገድ ትራፊክ 
ቁጥጥር ብሎም በክረምት ትምህርት ተግባራት 
በጉልሕ የሚገለጽ ነበር:: በኋላ ላይ አረጋውያንና አካል 
ጉዳተኞችን የመደገፍ፤ የምገባ እና ሌሎች ድጋፎችን 
ጨመረ:: በሂደት የአቅመ ደካሞችን ቤት የማደስ 
ተግባርን አካትቶ የበርካቶችን የዘመመ ቤት ማቅናት 
የተቻለበትን እድል ፈጠረ:: ይሄው ተግባር እያደገ 
ተቋማትን ማሳተፍ፤ ኋላም በጠቅላይ ሚንስትሩ 
ጭምር መከናወን ያዘ::

በዚህ መልኩ ዓመታት የዘለቀው የክረምት በጎ 
ፈቃድ ተግባርም በርካታ እናቶችንና አቅመ ደካሞችን 
ከደጅ ወደ ቤት ያስገባ፤ በክረምቱ ምክንያት ሥራ 
አጥተው ጾም የሚያድሩ ወገኖችን ቢያንስ በቀን አንድ 
ጊዜ ቀምሰው እንዲያድሩ ያስቻለ፤.. በጥቅሉ ክረምት 
በመጣ ቁጥር ለከፋ ችግርና እንግልት ከሚዳረጉ በርካታ 
ወገኖች የተወሰኑትን ችግር እንዲቃለል ያደረገ ሆኗል:: 
ዘንድሮም የክረምቱን መግባት ተከትሎ መሰል ሥራ 
ሊከናወን የሚገባው፤ ይሄው እንደሚሆንም የሚጠበቅ 
ነው:: በዚህ ረገድ የተለያዩ ተቋማት፣ ወጣቶችና 
የከተማ አስተዳደር አካላት ሥራዎችን ለማከናወን 
የሚያስችላቸውን ዝግጅት እያደረጉ መሆናቸው 
ተሰምቷል::

ትናንት በኢፌዴሪ ጠቅላይ ሚኒስትር ዶክተር 
ዐቢይ አሕመድ የተጀመረው ይፋዊ የክረምት በጎ 
ፈቃድ አገልግሎት ተግባር ደግሞ ለዚህ ትልቅ አቅምና 
መነሳሳት የሚፈጥር ከፍ ያለ አርዓያነት ያለው ነው:: 
እርሳቸውም ሥራውን በይፋ በጀመሩበት ወቅት 
በማህበራዊ ትስስር ገጻቸው ባስተላለፉት መልዕክት፤ 
“በዝቅተኛ ገቢ ለሚተዳደሩ የኅብረተሰብ ክፍሎች 

ዓመታዊ የቤት እድሳት መርሐ ግብር በምናስጀምርበት 
በዚህ ወቅት ግለሰቦች፣ የንግድ ተቋማት እና የመንግሥት 
ተቋማት ክረምት ከመግባቱ በፊት በአካባቢያችን 
ላሉ በርካታ ሰዎች ምቹ እና ሰብዓዊ ክብርን መሠረት 
ያደረገ የኑሮ ሁኔታን ለመፍጠር በሚደረገው ዓመታዊ 
ክንውን የበኩላቸውን እንዲወጡ ጥሪዬን አቀርባለሁ። 
በተለይም የንግድ ድርጅቶች ማኅበራዊ ኃላፊነትን 
በመወጣት በሺዎች የሚቆጠሩ ሰዎችን ኑሮ ማሻሻል 
ይችላሉ፤” ብለዋል::

እውነት ነው፤ ዛሬ የክረምቱን መግባት ተከትሎ 
ቀላል የማይባል ቁጥር ያላቸው የሕብረተሰብ ክፍሎች 
ኑሯቸው በስጋትና በሰቀቀን ውስጥ ገብቷል:: በአንጻሩ 
ጥቂቶች የተትረፈረፈ ነገርን ይዘው ለቅንጦት ነገሮች 
ብዙ ሃብት ሲያፈሱ ማየት የተለመደ እውነት ነው:: 
ከዚህ በተቃራኒው ደግሞ ለራሳቸው ሳይኖራቸው 
የተቸገሩ ወገኖቻቸው ለማገዝ የሚውተረተሩ፤ 
ኖሯቸውም ካላቸው ላይ አካፍለው አብሮ ችግርን 
ለመሻገር የሚተጉ ወገኖችን እናስተውላለን:: ይህ 
ደግሞ በግለሰቦች የሰብዓዊነት ሚዛን የሚታይ እንጂ 
በእጃቸው ወይም በካዝናቸው ባለ የገንዘብ አቅም 
የሚመዘን ተግባር ባለመሆኑ አንዱ ሃብቱን ለቅንጦት 
ጉዳይ ሲዘራ፤ ሌላው ካለውም ከሌለውም ቀንሶ 
በሃብቱም በጉልበቱም በጊዜውም ስለሰዎች ደስታና 
እርካታ መድከሙ የሚጠበቅ ነው::

ይሁን እንጂ እንዲህ አይነት አገራዊ የሆኑ ችግሮች 
በተናጠል ሩጫና ስራ ከዳር የሚደርሱ፤ ውጤትም 
የሚያመጡ አይሆንም:: ውጤት የሚገኘውና ችግሩን 
መሻገር የሚቻለው ገንዘብ ያለው ገንዘቡን፣ እውቀት 
ያለው እውቀቱን፣ ጊዜም ያለው ጊዜውን፣ ጉልበት 
ያለውም ጉልበቱን አንድ ላይ ደምሮ ሲሳተፍ እና 
እነዚህን መጠቀም ሲቻል ነው:: የጠቅላይ ሚኒስትሩ 
መልዕክትም የሚያስገነዝበን ይሄንኑ ነው::

በመሆኑም ይህ የክረምት ወቅት ከብዙ በረከቶቹ 
በስተጀርባ የእነዚህን ማረፊያ ያጡ ወገኖቻችንን የስቃይ 
ድምጽ የሚያሰማን ወቅት እንደመሆኑ፤ በክረምቱ 
ምክንያት የሚሰቃዩ ወገኖቻችንን የሰቆቃ ድምጽ በቃ 
የምንልበት፤ ችግሮቻቸውን ተካፍለን ሕይወታቸውን 
ወደ አዲስ ምዕራፍ የምናሸጋግርበት ሊሆን ይገባል:: ይህ 
እንዲሆን ደግሞ ሰው መሆናችንን አስበን ሃብታችንን፣ 
እውቀታችንን፣ ጉልበትና ጊዜያችንን አስተባብረን 
ክረምቱን በበጎነት ልናሳልፍ የተገባ ነው::

ነጻ አእምሮ ለነጻ ሀገርና ህዝብ
በትረ ሙሴ (መልከ ኢትዮጵ)

ነጻ አእምሮ ሀገር ከምትገነባባቸው መሰረታዊ 
እሴቶች ውስጥ አንዱ እንደሆነ ስንቶቻችሁ 
ታውቃላችሁ? ነጻ አእምሮ አቅምንና ሀይልን እውቀትን 
በበቂ ሁኔታ መጠቀም የሚያስችል ጉልበት እንደሆነስ? 
ነጻ አእምሮ ከነጻ አስተሳሰብ ጋር በቀጥታ የሚገናኝ ነው:: 
ነጻ አእምሮ ለህዝብ ስልጣንና ሀላፊነት መስጠት ነው:: 
ሁሉም ሰው በሚሰራው ስራ ላይ ሀላፊነት እንዲሰማው 
መፍቀድ ጭምርም ነው:: ነጻ አእምሮ ለግለሰቦች 
ያልተገደበ ነጻነት መስጠት ማለት ነው:: የመማር፣ 
የመስራትና የመለወጥን ሀይል የሚያቀጣጥል እንዲህም 
ነው:: በዚህ እድገትና ስልጣኔ እንደ ውሀ በጠማን 
ጊዜ ላይ የግለሰቦች የአእምሮ ነጻነት ዋጋ አለው ብዬ 
አምናለው:: ለውጥ ከመማርና ከመስራት ባለፈ በነጻነት 
የሚፈጠር የእያንዳንዱ ዜጋ መልካም አስተሳሰብ ነው::

ኢትዮጵያ ውስጥ ነጻነት ያላገኙ በርካታ የለውጥና 
የመራመድ ሀሳቦች አሉ:: እነዚህ ሀሳቦች የሚወጡት 
ደግሞ አፋኝ ስርአት ተወግዶ ህዝባዊ ስርዐት ሲሰፍን 
ብቻ ነው:: ህዝብ ከመንግስት ጋር መንግስትም 
ከህዝብ ጋ እጅና ጓንት ሆነው ለአንድ አላማ መስራት 
ሲችሉ ነው:: ህዝብ ያልተረዳው መንግስት፣ መንግስት 
ያልተረዳው ህዝብ ብቻውን የሚያመጣው ለውጥ 
የለም:: እዛም እዚም እድል ቢያገኙ የሚሰሩ እጆች 
ብዙ ናቸው:: የሚናገሩ አንደበቶች አሉ፣ ሀሳብ አፍላቂ 
ጭንቅላቶች አሉ፤ ነጻነት በመስጠት ወደ ህዝብና 
መንግስት እንዲደርሱ ማድረግ መልካም ነው:: እንዲህ 
አይነት ህዝብና መንግስት በጋራ የተጋመዱበት ስርዐት 
ያስፈልገናል:: 

ነጻ አእምሮ የማይደርስበት የማህበረሰብ 
ክፍል የለም:: የአሁኑ የአውሮፓና የኢሲያ ስልጣኔ 
ለግለሰቦቻቸው በሰጡት አእምሮአዊ ነጻነት የመጣ 
ነው:: እኛ ሀገር ሲሆን ግን ሁሉም ነገር ሌላ ነው:: 
አቅማችንን በበቂና ነጻ በሆነ መንገድ እንድንጠቀም 
የሚያስችል ፖለቲካዊ ስርዐት አልነበረም:: የመጣንው 
ሀሳባችንን መንግስት እየለከልን፣ ንግግርና ተግባራችንን 
በመንግስት አካል እየተመዘነና እየተለካ ከዚህ በላይ 
ታወራና ዋ እየተባልን ነው:: የፖለቲካ ስርታችን 
የሀገራችንን እድገት፣ የህዝባችንን ስልጣኔ ገድቦታል 
ባይ ነኝ:: የመስራትና የማሰብ፣ የመፍጠርና፣ የማድረግ 
ነጻነታችንንም አምክኖታል::

የአሁኗ ኢትዮጵያ ሀሳባቸውና ተግባራቸው 
በተገደበባቸው ዜጎች የተፈጠረች ናት:: የአሁኗ 
ኢትዮጵያ ብዙ መስራት እየቻሉ እንዳይሰሩ በተገደቡ 
አእምሮና ልብ የተበጀች ናት እላለው:: ብዙ ነገራችን 
በመንግስት ተሰፍሮ የተሰጠን ህዝቦች ነን:: የሀገራችን 
ትላንትናዊ የፖለቲካ ፍልስፍና ሀገርና ህዝብን መሰረት 
ከማድረግ ይልቅ ጥቂት ቡድኖችን ታሳቢ ተደርጎ 
የተቀነቀነ ነበር:: ዛሬ ላይ  ያ የፖለቲካ ድፍርስ እሳቤ 
ጉድ አፍልቶብን እንዳንነጋገር፣ እንዳንተማመን በሩን 
ከርችሞብናል:: እንደ ሀገር፣ እንደ ፖለቲካ ያልገቡን 
ብዙ ነገሮች አሉ:: ከዚህ በላይ ትናገርና ዋ ተብሎ ገደብ 
በተበጀለት ማህበረሰብ ውስጥ የሚመጣ ለውጥ የለም::

መንግስት ሀሳቡንም፣ ንግግሩንም በወሰነለት 
ትውልድ ውስጥ የምናሰፋው የፖለቲካም ሆነ የርዮተ 
አለም ምህዳር አይኖርም:: ትላንትናዎቻችን የጠበቡት 
እኮ በጠበበ የፖለቲካ እሳቤ ነው:: ዛሬ ላይም በብዙ 
ነገር ጠበንና አንሰን የቆምነው በነዛ እኩይ ጥበቶች ነውና 
መስፋት አለብን:: መንግሰት ለሚመራው ማህበረሰብ 
ነጻነትን ሰጥቶ አዲስ ማህበረሰብ ጸንሶ መውለድ 
አለበት:: ዲሞክራሲያዊ መብት ሰጥቶ ከመጥበብ 
የራቀ ሃሳቡ የሰፋ ትውልድ ወልዶ ማሳደግ አለበት:: 
የጀመርነው ሀገራዊ ምክክር ፍሬ የሚያፈራው በሀሳብ 
ስንሰፋ ነው:: በመተማመን ስንልቅ ነው:: ግለሰቦች፣ 
የፖለቲካ ፓርቲዎች ነጻ በሆነ ባልተገደበ መንገድ 
ስሜታቸውን መግለጽ ሲችሉ ነው:: በዚህ አውድ ውስጥ 
እስካልቆምንና አዲስ ፖለቲካዊና ማህበራዊ እሳቤዎችን 
ወደ ህዝቡ እስካላወረድን ድረስ ከመጥበብ አንድንም::

ለውጥ ማሰብ ነው፤ ለውጥ የብዙ አስተሳሰቦች 
ፍጭት ነው:: የተለያዩ ሀሳቦች እንዲወጡ፣ እንዲፈጠሩ 
የግለሰቦች የነጻነት መብት ወሳኝነት አለው:: መማራችሁ 
መስራታችሁ መነሳት መውደቃችው አላማው 
ነጻነት ነው:: ብዙዎቻችን ለምን እንደምንማር ለምን 
እንደምንሰራ ይሄን ሁሉ ውጣ ውረድ ለምን በበጎ 

መር በሆነና ምክንያታዊነትን በተደገፈ ነጻ መድረክ 
ያጠፋን እየወቀስን፣ ጥሩ የሰራን እያሞገስንና እያወደስን 
ለሀገራችን ጥሩውን የምንሰራበት ሰሞን ላይ ነን::

ነጻነት የትም ቦታ ዋጋዋ ከፍ ያለ ነው:: ዛሬ ላይ 
በታሪክ፣ በባህል በሁሉ ነገራችን ከአለም ቀድመን 
የምንኖረው እኮ አባቶቻችን በሰጡን ነጻነት ነው:: 
ለብዙ የአፍሪካና የአለም ሀገራት ምሳሌ ሆነን በኩራት 
የምንጠቀሰው እኮ መስዋዕትነት በተከፈለበት ሰውነት 
ነው:: በአባይ ድርድር ላይ ግብጽና ሱዳን ለአሸማጋይነት 
አውሮፓና አሜሪካንን ደጅ ሲጠኑ ነጻነትን የምናውቀው 
እኛ ግን ‹የአፍሪካን ችግር በአፍሪካዊያን› ስንል አቋም 
ይዘን አሁንም ድረስ አለን:: ይሄ ማለት እኮ ነጻነትን 
በሚያውቁና ነጻነትን በማያውቁ ሁለት ሀገራት 
መካከል የተፈጠረ የአስተሳሰብ ልዩነት እንደሆነ ማሰብ 
አይከብድም:: የነጻነት መፈጠሪያ ምድር ሆነን ነጻነት 
ማጣታችን ያስገርማል:: ያለፈው የፖለቲካ ሸማኔ 
ደውሮና አድርቶ ሀገር የሰራው ለራስ ብቻ በሚመች 
የሽመና ጥበብ የዜጎችን የመናገርና የማድረግ ነጻነት ገድቦ 
ነበር:: ነጻነት በሌለው፣ ኢትዮጵያን በማይመስል የኔነት 
ድርና ማግ ተሸምና ግን ደግሞ ያልተቋጨች ሀገር ላይ 
ደረስን:: በነጻነት አውድ ሀገራችንን ቋጭተንና አሳምረን 
በአንድነት እንለብሳት ዘንድ የአንድነት ኢትዮጵያዊ 
ሀሳብ ግድ ይለናል:: በቃ ይሄን ነው የምላችሁ..ሌላ 
ምንም የለኝም::

የነጻነትን ዋጋ እናውቀዋለን..በነጻነት ውስጥ ሀገር 
መፍጠር ብርቃችን አይደለም:: ግን ታሪክ ከማውራት 
ወጥተን ታሪክ ወደ መስራት ከፍ ማለት አለብን:: ታሪክ 
ለመስራት ደግሞ የመናገር፣ የመስራት፣ የማድረግ 
ሌሎችም ያልተገደቡ ብዙ ነጻነቶች ያስገፈልጉናል:: 
መቼም የትም ይሁን ነጻነታችሁን ለሌሎች አሳልፋችሁ 
አትስጡ:: ሀይላችሁ፣ ጥበባችሁ ያለው እሱ ውስጥ 
ነው:: ነጋችሁ፣ ለውጣችሁ ያለው እሱ ውስጥ ነው:: 
በትምህርት ቤት መምህራኖቻችሁ አሉታዊ ተጽዕኖን 
የሚያደርሱባችሁ ከሆነ በትምህርታችሁ ውጤታማ 
መሆን አትችሉም:: በስራ ቦታ አለቆቻችሁ የአእምሮ 
ነጻነት ካልሰጧችሁ ለራሳችሁም ሆነ ለምትሰሩበት 
ድርጅት አመርቂ ስራን መስራት አይቻላችሁም:: 
በትዳርሽ ውስጥ የባልሽ ተጽዕኖ ካለ ለልጆችሽ ጥሩ 
እናት ለባልሽም ጥሩ ሚስት መሆን አትችይም:: 
በትዳርህ ውስጥ የሚስትህ ተጽእኖ ካለ ለሚስትህ ጥሩ 
ባል ለልጆችህ ጥሩ አባት መሆን አይቻልህም:: በህይወት 
ውስጥ ለሚፈጠሩ ማናቸውም ሰውኛ ችግሮች አመክኒዮ 
ባላቸው የጋራ ሀሳቦች ለመፍታት መሞከር እንጂ በአንድ 
ሰው የበላይነት እንዲፈቱ ማድረግ ነጻነትን ለሌሎች 
አሳልፎ እንደመስጠት ነው የሚቆጠረው::

ታላቅ ለመሆን ታላቅ ነጻነት ያስፈልገናል:: በአሁኑ 
ሰዐት ሀገራችን ኢትዮጵያ በሁሉም መስክ ታላቅ ለመሆን 
እርምጃ ላይ ትገኛለች:: እርምጃዋ ሳይደነቃቀፍ ወደ 
ፊት እንዲቀጥል ሀገራዊ የእርቅ ምክክር አስፈልጋል:: 
በሁሉም ረገድ አንድነትና ህብረት ያለው ህዝብ ግድ 
ብሏል:: ልዩነታችንን ወደ ጎን ብለን በሚያግባቡን ሀሳቦች 
ላይ እንድናተኩር የሚያደርግ የእርቅና የተግባቦት 
መድረክ ተዘጋጅቷል:: እኚህ ሁሉ ብርሀናዊ እርምጃዎች 
ከዛሬ ርቀው ነገን እንዲረግጡ በነጻነት ተጀምሮ በነጻነት 
የሚጠናቀቅ ውይይት፣ አመራር፣ እርቅ፣ ድርድር 
ያስፈልገናል::

በትላንት ፖለቲካ፣ በትላንት ቁርሾ የዛሬን 
አዲስ ምዕራፍ እንዳንገልጽ እርቅ ያስፈልገናል:: 
የሀሳብ እርቅ፣ የአንድነት እርቅ:: የወንድማማችነት 
እርቅ:: ሀሳብን በነጻነት የመግለጽ እርቅ:: በሰነቅንው 
ሀገርን የማሻገር መንፈስ በሀገራዊ ምክክር ሂደቱ 
የሚያጋጥሙንን ተግዳሮቶች እያለፍን በአንድ ልብ 
አንድ ሀገር የምንገነባበት ጊዜ ሩቅ አይሆንም:: እመኑኝ 
ታላቅነታችሁ ያለው በታላቅ ነጻነታችሁ ውስጥ ነው:: 
እስካሁን ካለ ሙሉ ነጻነት ስንጎድል ኖረናል:: ተምረን 
እውቀታችንን በበቂ ሁኔታ እንዳንጠቀም የፖለቲካ ሳንካ 
ተፈጥሮብን ያውቃል:: መናገር እየቻልን፣ ትላላቅ ጠቃሚ 
ሃሳቦችን ይዘን ነገር ግን እንዳንናገር ሆነን የኖርንባቸው 
ጊዜአቶች ነበሩ:: እኔ ያልኩት ብቻ ይሁን በሚል አጉል 
ማህበረሰባዊ አመለካከት ተጠፍንገን ኖረን እናውቃለን:: 
አሁን ግን በነጻ መድረክ፣ በነጻ ሀሳብ ነጻዋን ኢትዮጵያ 
አምጠን መውለድ አለብን::

ከእንግዲህ በራሳችሁ ላይ የራሳችሁን የነጻነት 
አብዮት ፍጠሩ:: ካለነጻነት የምትኖሩት ህይወት 

የምትመሩት ቢዝነስ፣ እውቀት ትዳራችሁ ዋጋ የለውም:: 
ታላቁ እናተ ያለው በታላቁ ነጻነታችሁ ውስጥ ነው:: 
እስካሁን ድረስ በሰው ልጅ ታሪክ ውስጥ የተደረጉ 
አለመግባባቶች ሁሉ መነሻቸውም መድረሻቸውም 
ነጻነት ነው:: እስካሁን ድረስ የተፈጠሩ ጦርነቶች፣ 
ውይቶች ሁሉ ነጻነትን በመሻት የሆኑ ናቸው:: ከዚህ 
በኋላም የሚመጡ ማናቸውም ልዩነቶች በነጻነት ሰበብ 
የሚፈጠሩ ናቸው:: ነጻነት ዋጋ ባይኖረው ኖሩ ይሄን 
ያክል ዋጋ ባልተከፈለበት ነበር:: ከሁሉም ምርጡ 
ነጻነት ግን በመነጋገር የሚፈጠረው ነው:: በመነጋገር 
ውስጥ መስማማት አለ በጦርነት ውስጥ ግን መስማማት 
ሳይሆን የአንድ ወገን የበላይነት ነው የሚንጸባረቀው:: 
በጥልና ክርክር የመጣ ነጻነት ዋስትና የለውም:: በጦርና 
በአፈሙዝ የመጣ ነጻነት እድሜ የለውም:: እውነተኛ 
ነጻነት በመነጋገር የሚገኝ የብስለት ውጤት ነው:: 
እናተም ብትሆኑ ነጻነታችሁን ከጥልና ክርክር ውጪ 
በሆነ መንገድ ለማግኘት ሞክሩ:: ለታላቅ ክብር ሰው 
ሆነናል..በማሰብ እንድንኖር ተፈጥረናል ከሁሉ ትልቁ 
እውነታችን ይሄ ነው::

ካለማሰብ የምንኖረው ህይወት ከጉዳት 
ባለፈ ይዞልን የሚመጣው አንዳች በረከት የለም:: 
በእያንዳንዳችን ህይወት ላይ ጥቁር አሻራን ትተው ያለፉ 
መጥፎ አጋጣዎች ሁሉ አንድ ወቅት ላይ ባለማሰብ የሆኑ 
ናቸው::  ማሰብ በህይወት የመኖራችን አንዱና ዋነኛው 
ማረጋገጫ ነው:: በነገራችን ላይ ብዙ ፈላስፎች ማሰብን 
ከመኖር ጋር ያገናኙታል:: የሰው ልጅ ኖረ የሚባለው 
ማሰብ ሲጀምር ሲሆን ሞተ የሚባለው ደግሞ ማሰብ 
ሲያቅም ነው ይላሉ:: በህይወት እየኖረ መልካም ነገር 
የማያስብ ሰው እንደሞተ ነው የሚቆጠረው ማለት 
ነው:: ይሄ ማለት በህይወት እያለ ለራስም ሆነ ለሌሎች 
ጥሩ ነገር የማያስብ ሰው በህይወት ቢኖርም እንደሞተ 
ነው የሚቆጠረው ማለት ነው:: ከእንግዲህ ባለው 
ህይወታችሁ ጥሩ ነገር በማሰብ መኖር እንድትጀምሩ 
አደራ እላችኋለው:: ትልቁ ሞት የሚመጣው በህይወት 
ውስጥ ቀን በቀን በምንሞታቸው ትንንሽ ሞቶች በኋላ 
ነው:: ያ ማለት በተስፋ መቁረጥ፣ ባለማሰብ፣ ለራስ 
ክብርና ዋጋ ባለመስጠት በነዚህ ሁሉ ከሞትን በኋላ 
ነው ለትልቁ ሞት እጅ የምንሰጠው ማለት ነው:: 
በማሰብ ሞታችሁን እንድትገሉት አደራ እላችኋለው:: 
ማሰብ በህይወት የመኖራችን ቀዳሚው ማሳያ ነው:: 
ማሰብ ሰውነትን ከእንስሳነት የሚለየው አንዱና 
ትልቁ መስፈርት ነው:: ማሰብ ስንል የሚጠቅመንንም 
የማይጠቅመንንም ማሰብ ማለት አይደለም:: ማሰብ 
ማለት መምረጥ ነው:: ወደ ፊት ሊያስኬደን የሚችልን 
እጅግ ዋጋ የለውን ነገር መርጦ ማሰብ ማለት ነው:: 
ሀገርና ወገን የሚጠቀሙበትን መልካም ሀሳብ ማፍለቅ 
ማለት ነው::

ነጻነት የህይወት ጌጥ ናት፤ የነፍስ ሁሉ አሸክታብ:: 
የክረምት ጣይ….የበጋ ጥላ…የሰው ልጅ ሁሉ ጥያቄ 
እንዲህም:: ካለ እሷ መድመቅ አትችልም..ካለእሷ ሁሌም 
ደብዛዛ ነን:: መኖራችሁ፣ መፈጠራችሁ፣ ህይወትና 
ለህይወት የሚያስፈልጋችሁ ነገሮች ሁሉ በእሷ ውስጥ 
ነው ያለው:: ሁሉም ነጻነት ደግሞ መልካም አይደለም:: 
ህይወት አስተውለን በተራመድንው ልክ የምትሰምር 
ናት:: ነጻነት አለን ብለን እንደፈለግን የምንሆንና ያልተገባ 
ነገር የምናደርግ ከሆነ አጥፊያችን ነው የሚሆነው:: 
አሁን ላይ ሀብትና ዝናቸውን ተጠቅመው ሀገርና ህዝብ 
እያገለገሉ ያሉ እንዳሉ ሁሉ ለሀገርና ህዝብ ነቀርሳ 
ሆነው የሚኖሩም አሉ:: ህዝብ በሰጣቸው ስልጣን ሀገር 
ከመጥቀም ባለፈ ባገኙት እድል ተጠቅመው መጥፎ 
ስራን የሚሰሩም ሞልተዋል::

ከትላንት እስከዛሬ ባገኙት ነጻነት ሳያተርፉ የከሰሩ 
ብዙ አሉ:: ብዙዎች በርተው ጠፍተዋል:: ብዙዎች 
ደምቀው ደብዝዘዋል:: ሀላፊነትን በአግባቡ መጠቀም 
ህይወትን በአግባቡ ከመጠቀም ጋር አንድ ነው:: ነጻነት 
አለን ብለን ህይወታችንን፣ ትዳራችንን፣ ስራችንን 
መበደል የለብንም:: ነጻነት ትርፍ የሚኖረው ለበጎ ነገር 
ስንጠቀመው ብቻ ነው:: ብዙዎች ገንዘብና ነጻነት አለን 
በሚል አጉል አመለካከት ራሳቸውን ለሱስና ለአላስፈላጊ 
ነገር ሰለባ አድርገው ከስረው የሚኖሩ ናቸው:: አዳምና 
ሄዋን እንኳን የገነትን በለስ የበሉት በተሰጣቸው ገደብ 
የለሽ ነጻነት ነው:: ወደዚህ አለም ስንመጣ በሚገሉንና 
በሚያኖሩን ሁለት ገደብ የለሽ ነጻነቶች ታጅበን ነው:: 
በጎውን እንምረጥ::

እንደተቀበልን ስንጠየቅ የምንመልሰው መልስ አለን፤ 
እሱም የተሻለ ነገን ለመፍጠር የሚል ነው:: ህይወት 
ያለነጻነት ምንም ናት:: ሀገር ያለህዝቦች ነጻ አስተሳሰብ 
ምንም ናት:: በህይወት ውስጥ ሁሉ ቢኖረን ሁሉን 
ብንታደል ነጻነት ከሌለን ግን የህይወት ትርጉሙ፣ 
የመኖር ዋጋው ይጠፋናል:: በአለም ዙሪያ ያሉ በስነልቦና 
አስተምህሮ አንቱ የተባሉ ባለሙያዎች ከርዕሶቻቸው 
አብዛኞቹ የአእምሮ ነጻነት የሚሉ ናቸው:: የአአምሮ 
ነጻነት የሌሎች ነጻነቶች መፈጠሪያ ስፍራ ነው:: የአእምሮ 
ነጻነት ሳይኖረን የምናሳካው ትልቅ ግብ የለም:: የአእምሮ 
ነጻነት ሳይኖረን የምንፈጥረው ብሩህ ነገ የለም:: ሁሉም 
ነገራችን ባለን የመስራት፣ የማሰብ፣ የመለወጥ ነጻነት 
ውስጥ የተደበቀ ነው::

ሀገር ለመፍጠር፣ ተነጋግሮ ለመግባባት መጀመሪያ 
አስሮ ከያዘን ፖለቲካዊና ማህበራዊ እስራት ነጻ 
መውጣት ይኖርብናል:: ሀገር ለማቆም ዲሞክራሲያዊ 
መብቶቻችን ስራ ላይ መዋል አለባቸው:: እንዲህ 
ስናደርግ ተነጋግሮ ለመግባባት ቅርብ እንሆናለን:: 
እንዲህ ስናደርግ የፖለቲካ መጥበብ፣ የማህበራዊ ነውር 
አይጎበኘንም:: ነጻነት ህይወትን ውብ ከምናደርግባቸው 
ትሩፋቶች መካከል አንዱና ዋነኛው ነው:: ቅድም 
እንዳልኳችሁ በህይወታችሁ የቱንም ያክል ስኬታማና 
እድለኛ ብንሆን ለነጻ ፍቃዳችን የሚሆን አእምሮአዊ 
ነጻነት ከሌለን ትርፋችን እዚህ ግባ የሚባል አይሆንም:: 
ብዙዎች መኖርን እንደ ትልቅ ነገር ይቆጥሩታል..አዎ 
እውነት ነው መኖር ትልቅ ነገር ነው ግን ካለነጻነት መኖር 
ብቻውን ጣዕም አልባ ነው:: ሀገር ከፍ ለማለት በነጻነት 
ውስጥ የሚንሸራሸር ሀሳብ ትሻለች:: በነጻነት ውስጥ 
ታስቦ የሚከወን ተግባር ትፈለጋለች:: የከሰርንባቸውን 
እነዛን የጥበትና የጭቆና ዘመኖች እንደመሸጋገሪያ 
ድልድይ ተጠቅመን በነጻነት መንፈስ በሀገራዊ 
ምክክር ፍሬ የምናፈራበት ወቅት ላይ ነን:: እውቀት 

እስካሁን ድረስ የተፈጠሩ 

ጦርነቶች፣ ውይይቶች ሁሉ ነጻነትን 

በመሻት የሆኑ ናቸው፡፡ ከዚህ 

በኋላም የሚመጡ ማናቸውም 

ልዩነቶች በነጻነት ሰበብ የሚፈጠሩ 

ናቸው፡፡ ነጻነት ዋጋ ባይኖረው ኖሩ 

ይሄን ያክል ዋጋ ባልተከፈለበት 

ነበር፡፡ ከሁሉም ምርጡ ነጻነት ግን 

በመነጋገር የሚፈጠረው ነው፡፡ 

በመነጋገር ውስጥ መስማማት አለ 

በጦርነት ውስጥ ግን መስማማት 

ሳይሆን የአንድ ወገን የበላይነት 

ነው የሚንጸባረቀው፡፡ በጥልና 

ክርክር የመጣ ነጻነት ዋስትና 

የለውም፡፡ በጦርና በአፈሙዝ 

የመጣ ነጻነት እድሜ የለውም፡፡ 

እውነተኛ ነጻነት በመነጋገር የሚገኝ 

የብስለት ውጤት ነው



አዲስ ዘመን   ማክሰኞ ግንቦት 2 ቀን 2014 ዓ.ም ገጽ 7
ኢኮኖሚ

ሳይንስና ቴክኖሎጂ
ዳግም ከበደ

ለሰው ልጆች ህይወት ጠቃሚ ከሆኑና ፈጣን ለውጥ 
ካመጡ ዘርፎች መካከል ሳይንስና ቴክኖሎጂ ቀዳሚው 
ነው። ምድራችን በዘመናት ሂደት ውስጥ ያልተገመተና 
በእጅጉ የረቀቀ የእድገት ደረጃ ላይ እንድትደርስ ሳይንሳዊ 
ምርምሮች የቴክኖሎጂ የፈጠራ ውጤቶች ጉልህ ድርሻ 
ይወስዳሉ። ይህን ሁነት በተመለከተ አንዳንዶች  “ 
በዓለማችን ላይ ለተከሰቱ አስደናቂ ለውጦች የግለሰቦች 
የፈጠራ ክህሎትና ብሩህ አእምሮ የአንበሳውን ድርሻ 
ይወስዳል” በማለት ሲሞግቱ፤ አንዳንዶች ደግሞ 
“የተቋማት ግንባታና የህብረት  ትጋት ውጤት አሁን 
ለደረስንበት ውጤት እንድንበቃ አድርገውናል” የሚል 
መከራከሪያን  ያነሳሉ።  ሁለቱም ሃሳቦች እንደየፈርጃቸው 
ማስረጃዎች ያላቸው ቢሆንም በዛሬው ርእሰ ጉዳያችን 
ልናወሳው ለወደድነው  “የሳይንስና ቴክኖሎጂ የፈጠራ 
ክህሎት የግለሰብ ስኬት  ግን የሚቀርበው “መጠየቂያ” 
የመጀመሪያው ይሆናል።

በእርግጥም በዘመን ሂደት ውስጥ ግለሰቦች 
ምድራችንን ከአንደኛው ፅንፍ ወደሌላኛው የተሻለ 
ለውጥ  ያንደረደሩ አያሌ የቴክኖሎጂና የሳይንስ ፈጠራ 
ውጤቶችን ጀባ ብለውናል። አልበርት አንስታይን፣ 
አይዛክ ኒውተን፣ ቶማስ ኤዲሰን ከእነዚህ ታላላቅና ባለ 
ብሩህ የፈጠራ ባለሙያዎች ውስጥ ተጠቃሽ ናቸው።  
ይህ የሚያመላክተን ግለሰቦች አሁን ለምንገኝበት 
ፈጣን እድገትና ታላላቅ የፈጠራ ግኝቶች ግዙፉን ድርሻ 
እንደሚወስዱ ነው። ለዚህም ነው ተሰጦና ክህሎት 
ያላቸው ግለሰቦች በልዩ ሁኔታ ድጋፍ  እንዲደረግላቸው 
የተፈለገው። ይህን ፖሊሲም አያሌ አገራት ተግባራዊ 
በማድረጋቸው ፈጣን እድገት ከማስመዝገባቸውም በላይ 
የፈረጠመ ጡንቻ፣ ዘመናዊነትን መገንባት  ችለዋል። 
አካሄዱን አሁን አሁን በአገራችን እየተለመደ  ይገኛል።  
ዓለማችን ከምትገኝበት ደረጃ አንፃር ግን “እዚህ ግባ” 
የማይባልና ትከሻን ደንደን አድርጎ መትጋት እንዳለብን 
የሚያስገነዝብ ነው።

ለዛሬ የዝግጅት ክፍላችን ታዳጊ የፈጠራ ባለሙያዎ 
ያላቸውን እውቀትና የፈጠራ ሃሳብ በሙሉ አቅም 
ማውጣት እንዲችሉ፣ ሃሳባቸውን የሚያስተዋውቁበት 
እድልን እንዲፈልጉ ያበረታታል ብለን በማሰብ በአዲስ 
አበባ ዩኒቨርስቲ የሁለተኛ ዓመት የፕሪ ኢንጂነሪንግ ተማሪ 
እንግዳችን አድርገን ይዘንላችሁ ቀርበናል። ይህ ታዳጊ  
አራት አይነት “የድሮን ቴክኖሎጂ”ን ጨምሮ በዓጠቃላይ 
28 የሚደርሱ የቴክኖሎጂ ፈጠራ ማሳያ (ፕሮቶታይፕ) 
ውጤቶች ላይ ምርምር በማድረግ ላይ ይገኛል። ለአገሩ 
በዘርፉ ውጤታማ የፈጠራ ስራ ማበርከት የዘወትር ምኞቱ 
ነው። ይህ እንግዳችን ተማሪ ኢብራሂም አሊ ይባላል።

ምልሰት ወደ ልጅነት 
ውልደቱና እድገቱ በአዲስ አበባ ኮልፌ አካባቢ ነው። 

በአካባቢው የሚገኙ ቁሳቁሶችን በመጠቀም የፈጠራ 
ስራዎችን መስራት የጀመረው ገና የአራተኛ ክፍል ተማሪ 
በነበረበት ወቅት ነው። በዚያን ጊዜ ከቀለም ትምህርት 
ይልቅ ወደ ቴክኖሎጂ ፈጠራ ውጤቶች ላይ ማዘንበልን 
ምርጫ በማድረጉ በክፍል ውስጥ ያለው ውጤት ያን ያህል 
አልነበረም። የመጀመሪያ የፈጠራ ስራውን በተለምዶ 18 
እየተባለ በሚጠራው ሰፈር በሚገኘው እውቀቴ ወገኔ 
ትምህርት ቤት አካባቢ ሄሊኮፕተር ለመስራት ሙከራ 
ያደረገው ተጠቃሽ ነው።

“በልጅነቴ በሰፈር ውስጥ ከልጆች ጋር ከምጫወት 
ለብቻዬ ሆኜ ስለ ተፈጥሮ ማሰብና ስለምሰራቸው የፈጠራ 
ስራዎች መመራመር ይቀናኝ ነበር” የሚለው ተማሪ 
ኢብራሂም ሙሉ ጊዜውን በዚህ ላይ እንደሚያሳልፍ 
ይናገራል። አሁን በሚያካሂደው የፈጠራ ምርምር 
ስራው ከተፈጥሮና ከባቢያዊ ተፅዕኖ መነሻ እንደመጣም 
ያምናል። ለዚያም ነው ሙሉ ግዜውን ስኬታማ 
እሆንበታለሁ ብሎ በሚያስበው የፈጠራ ክህሎት ላይ 
ያደረገው። 

የመጀመሪያ ደረጃ ተማሪ በነበረበት ወቅት ለፈጠራ 
ስራው እቃዎችን ሲሰበስብ ከቤተሰቡና ከሰፈሩ ሰው 
ተቀባይነት አላገኘም ነበር። በተለይ ደግሞ ትምህርቱ 

ላይ መድከሙ ቤተሰቡን ያሳስብ ነበር። በዚህ ምክንያት 
የቴክኖሎጂ ፈጠራ ህልሙን ለማሳካት ሲል በትምህርቱ 
ጎበዝ በመሆን በእርሱ ላይ አመኔታ እንዲያሳድሩ ማድረግ 
ቻለ። ከዚያን ወዲህ ከትምህርቱ ጎን ለጎን የፈጠራ ስራው 
ላይ ማተኮሩን ተያያዘው።  የ9ኛ ክፍል ተማሪ እያለ ግን 
ሙሉ ለሙሉ የፈጠራ ምርምር ስራውን በመግታት 
ትምህርቱ ላይ ትኩረት አደረገ፤ በውጤቱም 10ኛ ክፍል   
የደረጃ ተማሪ ከመሆኑም በላይ ትምህርት ቤቱን ወክሎ 
ሁለተኛ እስከመውጣት ደረሰ።

የፈጠራ ተሰጦ
ተማሪ ኢብራሂም ለጊዜውም ቢሆን ገትቶት 

የነበረውን የፈጠራ ስራ በድጋሚ በመጀመር ይበልጥ 
ይገፋበት ጀመር። የብየዳና የተለያዩ ለሙያው 
የሚጠቅሙ ትምህርቶችንም ከፍተኛ ወጪ በማውጣት 
ይማር ጀመር። ይህን ግዜ ነበር ድሮኖችን የመስራት 
ፍላጎት በውስጡ ያደረው። ለፍላጎቱ መሳካትም 
የተለያየ ጥረት በማድረግ በዘመናችን ተፈላጊነታቸው 
እየጨመረ የመጣውን ድሮኖች በአገር ልጅና በአገር 
በቀል እውቀት ለመስራት ተነሳሳ። በተለያየ ጊዜያትም 
አራት የሚደርሱ ድሮኖችን በመስራትና “በማሳያ” ደረጃ 
በማዘጋጀት ሙከራውን ይገፋበት ጀመር። ሶስተኛውን 
ድሮን በሰራበት ወቅት በልዩ ሁኔታ የአንበጣ ኬሚካል 
እርጭት ማድረግ የሚችል እንዲሆን ጥረት አድርጓል። 
ኢብራሂም አራተኛውን ድሮን  በተለየ መንገድ ለመስራት 
ሙከራዎችን እያደረገ ይገኛል። በዋናነት በኢትዮጵያ 
ውስጥ መሰራቱ ልዩ እንዲሆን እና በአገር ውስጥ በሚገኝ 
ቁስ ማምረት እንዲቻል እየሰራ ነው። በቀጣይ ደግሞ 
ሶፍትዌሩን፣ ሞተሩንና ሌሎች እቃዎቹን ሙሉ ለሙሉ 
በኢትዮጵያ ውስጥ እንዲመረቱ ለማድረግ ምርምር 
እያደረገ እንደሆነ ይናገራል።

“የፈጠራ ስራዎቼን ቀደም ሲል የማስተዋወቅና 
የእውቅና ሰርተፍኬት የማግኘት ሂደት ላይ ትኩረት 
አላደርግም ነበር” አሁን ግን በማህበራዊ ድርገፅ 
ስራዎቼን እያስተዋወኩና ተገቢውን ድጋፍ እንዳገኝ  
እየሞከርኩ ነው፤ የሚለው ኢብራሂም ቀደም ብሎ ይሄን 
ማድረግ አለመቻሉ ትንሽ ወደ ኋላ ጎትቶት እንደነበር 
ይናገራል። መሰል የመፍጠር አቅም ካላቸው ታዳጊዎች 
ጋር በጋራ ስራዎችን የመስራት ፍላጎት ብኖረውም 
የእርሱን ያህል ቁርጠኝነቱና ፍላጎቱን ሊያገኝ ስላልቻለ 
እንዳልተሳከላለትም ይናገራል። ሆኖም ያለውን ክህሎት 
ተጠቅሞ ድጋፍ ለሚሹ በርካታ ጓደኞቹ እውቀቱን 
አጋርቷል። 

 ከፈጠራ ስራዎቹ መካከል
ተማሪ ኢብራሂም በዋናነት የድሮን ቴክኖሎጂ ላይ 

ትኩረቱን አድርጎ ይስራ እንጂ 28 የሚደርሱ የፈጠራ 
ውጤቶችን  በማሳያነት መስራት ችሏል። ከዚያ ውስጥ 
የምንጣፍ መጥረጊያ ይገኝበታል።ይህም  በኤሌክትሪክ ( 
በቻርርጅ ) የሚሰራ የምንጣፍ መጥረጊያ ይገኝበታል። 
ይህ መጥረጊያ ምንጣፉን ከማፅዳት ባለፈ ቆሻሻን 
የሚስብበትና የሚያጠራቅምበት ቴክኖሎጂ አለው። 
ሌላኛው የፈጠራ ስራው የቤት፣ የመኪናና የተለያዩ 
መብራቶችን የስልክ 2ጂ ኔትወርክ ሲስተምን ተጠቅሞ 
ማብራትና ማጥፋት የሚችል ቴክኖሎጂን ነበር የሰራው።

ኢብራሂም ከሰራቸው  በርካታ  የፈጠራ ውጤቶች 
መካከል የሆነው ሌላኛው ቴክኖሎጂ  ደግሞ የራዲዮ 
ፍሪኪዌንሲን ተጠቅሞ በራሱ ግዜ “የእጅ ቆዳን” 
በመገንዘብ “ሴንስ” በማድረግ የሚሰራ የእጅ መታጠቢያን 
መስራት ችሏል። ገበያ ላይ ያለው ከፍተኛ የውጪ 
ምንዛሬ ወጥቶበት የሚገዛው መታጠቢያ ብዙ ክፍተቶች 
አሉበት የሚለው የፈጠራ ባለሙያው ብዙ በተለይ 
የኢንፍራሬድና ሴንሰሩ ፀሃይ ላይ የማይሰራና፣ ሌሎች 
ቁሳቁሶችንም ስለሚገነዘብና ውሃ ስለሚለቅ ብክነትን 
የሚያስከትል እንደሆነና የእርሱ የፈጠራ ስራ ይሄን ችግር 
መቅረፍ እንደሚችል ይገልፃል።

በራሱ ጥረት በርካታ የፈጠራ ስራዎች ቢኖሩትም 
በድጋፍ እጥረት ምክንያት ወደ ምርትና ተግባራዊነት 
ያልገቡ ብዙ የቴክኖሎጂ ሃሳቦች አሉት። ከዚህ ውስጥ 
የኮቪድ ወረርሽኝ በተከሰተ ወቅት የሰራው  ኤትኤም 
ማሽኖችን  በእጅ ሳይነኩ የሰውን ጣት እና ፍላጎት 

በመገንዘብ (ሴንስ) በማድረግ የፈለግነውን ኮድ ማስገባት 
የሚችል የፈጠራ ውጤት እና ገንዘብን በቫይረስ 
ማፅዳት የሚችል ተጨማሪ ቴክኖሎጂ መስራት ችሏል። 
ኢብራሂም እንደሚለው የሚደግፈው አካል ቢያገኝ 
አሻሽሎ በመስራት ወደ ተግባር መለወጥ እንደሚችል 
በሙሉ እምነት ይናገራል።

የአዲስ አበባ ዩኒቨርስቲና የተቋማት ድጋፍ
የከፍተኛ ትምህርት ተቋማት የፈጠራ ባለሙያዎች  

እንዲጎለብቱ  የሚያደርጉት ድጋፍ ጉልህ ድርሻ 
ይወስዳል። አሁን ላይ ተማሪ ኢብራሂምም ሳይቸገር 
የምርምር ስራውን እንዲያከናውን በግቢው  ነጻ 
የትምህርት  ዕድል ከመስጠት ጀምሮ ወርክሾፕ 
በማመቻቸት አቅሙን አውጥቶ እንዲሰራ እያበረታታው 
እንደሆነ ነግሮናል። በተለይ በይነ መረብ የማግኘት፣ 
ለሚያስፈልገው ቁስ  በጀት የመመደብ ፍላጎት እንዳለውና  
እንደሚደግፈውም የዩኒቨርስቲው አስተዳደር ቃል 
ገብቶለታል። እርሱ ድሮ ድሮ  ሉላዊ (ግሎባላይዝድ)  
የሆነውን አለም የሚያስተሳስረውን ዲጂታል ቴክኖሎጂ 
የመጠቀም ፍላጎቱ እምብዛም ነበር። አሁን ግን ለስራው 
ስለሚያግዘው የሚማርበት ትምህርት ቤት ባመቻቸለት 
እድል አማካኝነት ጎን ለጎን ልምድ እያገኘበት እንደሆነ 
ነግሮናል።

በዩኒቨርስቲው አሁን የቅድመ ኢንጂነሪንግ ኮርሶችን 
እየወሰደ ይገኛል። የትምህርት ክፍል የመምረጫ ግዜው 
ሲደርስ  ተሰጦውን የሚደግፍና ይበልጥ ለመስራት 
የሚያግዘው የሙያ መስክ መርጦ ለመማር እየተዘጋጀ 
እንደሆነ ነግሮናል። ይህ ባይሆንም ሙከራውን 
እንደማይገታበትና በሙሉ አቅሙ ቴክኖሎጂ ፈጠራ ላይ 
እንደሚሳተፍ ገልፆልናል።

ሌላው የኢኖቬሽን ቴክኖሎጂ ሚኒስትር በፈጠራ 
ስራው እንዲገፋበት የቃል ማበረታቻ እንደሰጡት 
ይናገራል። ድጋፍ እንደሚያደርጉለትም ቃል ገብተውለት 
ነበር። ከዓመት በፊትም በጠቅላይ ሚኒስትሩ አማካኝነት 
የፈጠራ ባለሙያዎች ተመርጠው ድጋፍና ሽልማት 
ሊደረግላቸው ይፋ ሆኖ ከምርጥ አሸናፊ 20 ዎቹ መካከል  
መግባት የቻለ ቢሆንም በኮሮናና አገሪቱ በነበረችበት 
ወቅታዊ የፀጥታ ችግር ምክንያት እስካሁን ተግባራዊ 
እንዳልተደረገ ይገልጻል። ይሁን እንጂ እውቅና የመስጠት 
ፕሮግራሙ እንዳልተቋረጠና ግዜው ይፋ እስኪሆን 

ታዳጊው የድሮን ቴክኖሎጂ ፈጠራ ባለቤት

እየተጠባበቀ መሆኑን ነግሮናል። ኢኖቬሽን ቴክኖሎጂ 
ሚኒስትር በድሮን፣ በአርቴፊሻል ኢንተለጀንትና 
በሶፍትዌር የፈጠራ ክህሎት ላላቸው ተወዳዳሪዎች 
ያዘጋጀው ፕሮግራም ላይ መመዝገቡንም ይናገራል።

“በኢትዮጵያ ውስጥ ጥርት ያለ ድሮን ሰርቶ 
በመገጣጠምና በብዛት በማምረት ተግባር ላይ ያዋለ 
ባለሙያ የለም” የሚለው ተማሪ ኢብራሂም እርሱ 
እየሰራ ያለው አራተኛው ድሮንም ለየት ያለ ቴክኖሎጂ 
በመሆኑ በግሉ የፈጠራ መብት ላይ ለማስመዝገብ፣ 
በአፍሪካ ድንቃድንቅ ላይ ለመወዳደር እንዲሁም ምርቱ 
በኢትዮጵያ የሚመረት ብቸኛ ቴክኖሎጂ እንዲሆን እየሰራ 
እንደሚገኝ ይገልፃል። ለዚህ የሚማርበት ትምህርት ቤት 
እና አንዳንድ አካላት ድጋፍ እንደሚያደርጉለት ቃል 
መግባታቸውንም ይገልፃል።

የተማሪ ኢብራሂም ራዕይ
ኢብራሂም በልጅነቱ የሰነቀውን የፈጠራ ባለሙያ 

የመሆን ህልም በትምህርትና በልምድ እያጎለበተ፣ 
የስራ ትጋቱን እያጠነከረና ከስህተቱ እየተማረ ዛሬ ላይ 
ደርሷል። አሁንም ህልሙ እስኪሳካ ድረስና ለአገርና 
ለማህበረሰብ የሚጠቅም ቴክኖሎጂን እስኪሰራ ድረስ 
እንቅልፍ እንደማይወስደውም ። “የሰው ልጅ ሊኖረው 
ከሚችለው ትልቁ  ሀብት ሃሳብ ነው ። እናስብ!” የሚል 
ጠንካራ እምነትና ፍልስፍና ያለው ተማሪው በአጭር 
ጊዜ ውስጥ በፈጠራ ስራ  ግዙፍ ንቅናቄ ፈጥሮ ለፈጠራ 
ባለሙያዎች መንገድ ሊጠርግ የሚችል ሃሳቦችን ሰንቆ 
ለመስራት ዝግጅቱን  እያጠናቀቀ መሆኑን ይናገራል። 
በተለይ ድሮኖችን ከማሳያነት ባሻገር ወደ ምርት መግባት 
በሚችሉበት መንገድ ሰርቶ ገበያው ላይ የመቀላቀል 
ራእይን ሰንቆ በመትጋት ላይ መሆኑን ይናገራል። በተለይ 
ደግሞ እርሱ የሚሰራው ድሮን በአየር ላይ የሚኖረው 
ቆይታ ረጅም እንዲሆንና የዓለምን ሪከርድ የመስበር 
ህልም እንዳለው ለዝግጅት ክፍላችን ገልፆልናል።

እንደ ኢብራሂም ያሉ በርካታ የፈጠራ ባለሙያዎች 
በኢትዮጵያ ውስጥ እንደሚኖሩ የዝግጅት ክፍላችን 
ያምናል። እነዚህን ውድ ልጆች ማገዝና  በቅንጅት 
እንዲሰሩ ማድረግ ቢቻል የኢትዮጵያ ሳይንስና ቴክኖሎጂ 
ዘርፍ አመርቂ ውጤት ያመጣል እንላለን። ባለሃብቶች 
እንዲሁም የመንግስትም ሆነ የግል ተቋማት ታዳጊውን 
አግዙትና የእርሱም የአገርም ህልም ከግብ ይድረስ የሚል 
መልክት ልናስተላልፍ ወደድን።  

ተማሪ ኢብራሂም አሉ



ፖለቲካና ወቅታዊ

ወቅታዊ ትንታኔ
                 አዲስ ዘመን   ማክሰኞ ግንቦት 2 ቀን 2014 ዓ.ምገጽ 8

ታምራት ተስፋዬ

ኢትዮጵያን በዓለም አደባባይ በተለየ ሁኔታ 
ከሚገልጹ በርካታ መገለጫዎች መካከል የእምነት 
ተቋማትና ተከታዮቻቸው ለዘመናት ተቻችሎ የመኖር 
ዕሴት በዋነኝነት ይጠቀሳል:: በአገሪቱ የሚገኙ እምነቶችም 
የሚታወቁትም አንዳቸው ከሌላው ጋር ባላቸው የጠበቀ 
ግንኙነት ነው::

ይሁንና አንዳንዶች ይሕን የዘመናት የአብሮነት፣ 
የመቻቻል፣ የመተዛዘንና መረዳዳት ውድና መልካም ዕሴት 
ለማጥፋት በተደጋጋሚ ሞክረዋል:: አንድ ጊዜ በሃይማኖት 
ሌላ ጊዜ በብሔር ስም ሁከትና ብጥብጥ ለማስነሳት ጥረት 
ሲያደርጉም ተስተውለዋል:: 

ሰሞኑንም በተለይም የእምነት ካርድ በመጠቀም 
በተለይ የክርስትናና የእስልምና እምነት ተከታዮችን 
ለማጋጨትና ይህንንም በተለያዩ የአገሪቱ ክፍሎች 
በማስፋት በኢትዮጵያ ውስጥ የማይጠፋ እሳት ለመለኮስ 
ሙከራ ማድረጋቸው ይታወሳል::

በዚህ ሂደት ውስጥም ሴራውን በውል ያልተገነዘቡ 
ጥቂት የተለያዩ እምነት ተከታዮች ጉዳዩን ለማራገብና 
አገራችንን ወደለየለት ብጥብጥ ለማስገባት ሞክረዋል:: 
ሁከትና ግርግር እንዲፈጠርና የዜጎች ሕይወት እንዲጠፋና 
ጉዳት እንዲደርስ፣ ሀብትና ንብረት እንዲወድም 
አድርገዋል::

ይሑንና አብዛኛው ሕዝብ አላማውን በመገንዘቡ 
የታለመው ሴራ ሊከሽፍ ችሏል:: ሃይማኖትን ሽፋን 
ያደረገውና በአክራሪነትና በጽንፈኝነት እሳቤ የተፈጸመውን 
ድርጊትም፣ የሃይማኖት ተቋማት፣ የእምነቶቹ ተከታዮች 
እና ሌሎች የህብረተሰብ ክፍሎች በፅኑ ተቃውመውታል::

አዲስ ዘመንም ለዘመናት በሰላምና በፍቅር የኖረውን 
ሕዝብ እርስ  በእርሱ ለማጋጨት የሚተጋው አካል ምንጩ 
ከየት ነው? የሃይማኖት ግጭት ጠማቂዎች እነማን ናቸው? 
ደባውን ለማክሸፍ የእምነት ተቋማትና አባቶች  ሚና 
ምን መሆን አለበት? በቀጣይስ ከሃይማኖት ተቋማትና፣ 
አባቶች እንዲሁም ከምእመናን ምን ይጠበቃል? የሚሉ 
ጥያቄዎችን አቅርቧል::

አስተያየት ሰጪዎቹም ለዘመናትን የተሻገረውን 
የእምነት ተቋማት አንድነትና መቻቻል ለመናድና 
በተቋማቱ መካከል አለመግባባትና ግጭት እንዲፈጠር 
ለማድረግ የሚተጉት የሃይማኖት ግጭት ጠንሳሾች የአገር 
ውስጥ ባንዳዎችና የውጭ ጠላቶች  ስለመሆናቸው 
ይናገራሉ:: 

አስተያየታቸውን ካጋሩን መካከልም፣ በኢትዮጵያ 
ኦርቶዶክስ ተዋህዶ ቤተክርስቲያን የገዳማት መምሪያ 
ዋና ሃላፊ መጋቤ ካህናት አባ ሃብተጊዮርጊስ አሥራት 
አንዱ ናቸው:: በኢትዮጵያ የክርስትና እና እስልምና 
እምነት ተከታዮች በማህበራዊ ህይወታችን ተለያይተው 
እንደማያውቁና ሀዘንና ደስታን እየተጋሩ ብዙ ዓመታትን 
አብረው ስለመኖራቸው የሚያስታውሱት አባ 
ሃብተጊዮርጊስ፣ ሌላው ቀርቶ ቤተክርስቲያኖች ሲሰሩ 
ሙስሊሙ በገንዘብም በጉልበትም፤ መስኪዶችም ሲሰሩ 
ክርስቲያኑም እንደዚያው እንደሚረዳ ያስገነዝባሉ::

‹‹ዛሬ እሚቃጠሉ ቤተ-እምነቶች የአንድ እምነት 
ተከታዮች ብቻ የሠሯቸው አይደሉም፣ እውነተኛ 
ክርስቲያኖች በመስጊዶች መቃጠል ይቆጫሉ እንጂ 
አይደሰቱም፤ እውነተኛ ሙስሊሞችም በቤተክርስቲያኖች 
መቃጠል ያዝናሉ እንጂ አይደሰቱም››ይላሉ::

የሃይማኖት ሰዎች በዚህ ልክ ግጭት ይፈጥራሉ የሚል 
እምነት እንደሌላቸው የሚናገሩት አባ ሃብተጊዮርጊስ፤ 
ከግጭቱ ጀርባ የፖለቲከኞች እጅ አለበት ባይ ናቸው። 
‹‹የሃይማኖት ተቋማትና ምእመናንን ኢላማ ያደረጉ 
የፖለቲካ ነጋዴዎች በሚፈጥሩት ሴራ፤ አንዳንዶቹ ተልእኮ 
ይዘው ሌሎችም ሁኔታው ሳይገባቸው ግጭት እየፈጠሩ 
ለዘመናት ተከባብሮ የኖረው ምእመን እንዳይተማመን 
የማድረግ ሥራ እየሠሩ ናቸው›› ይላሉ::

‹‹የፖለቲካው ጉዳይ የሚቀጣጠለው የሃይማኖት 
ጦርነት ስናስነሳ ነው በሚል አስልተው፣ አቅደውና 
ተደራጅተው የሚንቀሳቀሱ ሃይሎች አሉ›› የሚሉት 
አባ ሃብተጊዮርጊስ፣ እነዚህ ጥቂት ሰዎች የብዙኋኑን 
የልብ ትርታ እያዳመጡ ለስሜቱ ስስ የሆኑ ጉዳዮችን 
በመነካካት ትርምስ እንዲፈጠር እየጣሩ ስለመሆናቸውም 
ያስገነዝባሉ::

ይሕን እሳቤ የሚጋሩት የተለያዩ የሃይማኖት ሰዎችም፣ 
‹‹ሰሞኑን የሃይማኖት መልክ ይዞ በተለያዩ የአገሪቱ 
አካባቢዎች የተቀሰቀሰው ግጭት ‹‹ኢምፖርት›› የተደረገ 
ወይም የውጭ ኃይሎች ቀርጸው  ወደ አገራችን ያስገቡትና 

የሃይማኖት ግጭት ጠማቂዎቹ እነማን ናቸው፣ አላማውን ለማክሸፍስ ምን ይደረግ?
በፋይናንስ የሚደግፉት  የታሰበበት አጀንዳ ነው›› ይላሉ።

ዶክተር ወዳጄነህ መሐረነ፣ ለኢትዮጵያ ዘላቂ 
ሰላምና እድገት የሃይማኖቶች መቻቻል ከምንም በላይ 
አስፈላጊና ወሳኝ ነው›› ይላሉ:: ይሑንና በተለይም 
በክርስትና እና በእስልምና እምነት ተከታዮች መካከል 
ያለውን ወንድማማችነት፣ አብሮነት፣ ፍቅር፣ መዋደድና 
መተሳሰብ የማይፈልጉና የሚያስቆጣቸው ኃይሎች 
እንዳሉ ይጠቁማሉ::

ከሰሞኑ የተፈጠረውን ጨምሮ በኢትዮጵያ 
የሚፈጠሩ ሃይማኖት ነክ ችግሮች መነሻቸው ከውስጥ 
እንዳልሆነ አፅእኖት ሰጥተው የሚያስገነዝቡት ዶክተር 
ወዳጄነህ፣ ‹‹የእነዚህ ሃይሎች ፍላጎትም ሃይማኖት ሽፋን 
በማድረግ የማይበርድ የሃይማኖት ግጭት በማስነሳት 
ኢትዮጵያን ማንኮታኮት ነው፣ ይሕን እኩይ አላማ 
በማንገብ ተልእኮአቸውን ለማሳካትም በተለያዩ ጊዜያት 
በብርቱ ደክመዋል፣ ይሁንና ተቀባይ በማጣታቸው 
ሊሳካላቸው አልቻለም›› ይላሉ::

የኢትዮጵያ ጠላቶች የብሄር አልሰራ ሲል የሃይማኖት 
ግጭት እንደሚያዋጣቸው አውቀው ወደ ሥራ የገቡት 
ሕዝቡ በተለይም ወጣቱ በሃይማኖቱ ከመጡበት ወደኋላ  
አይልም የሚለውን ስስ ስሜቱን ሊጠቀሙበት አስበው 
መሆኑ ይታመናል:: ይሕ እስከሆነ ደግሞ ዜጎች በአክራሪና 
ጽንፈኛ ሀይሎች ወጥመድ ውስጥ እንዳይወድቁ  ማድረግ 
የግድ  ነው። 

በተለይ አንዳንድ ምእመናን በጥቅማጥቅም 
ተደልለው እና በጽንፈኞች ከንቱ ስብከት ሰክረው በእዚህ 
የጥፋት ተግባር ሊሰለፉ ስለሚችልም፤ ከዚህ ተግባራቸው 
እንዲቆጠቡ፤ ፍቅር፣ ወንድማማችነት፣ ሰላም፣ አንድነት 
እንዲከተሉ የእምነት ተቋማት  ከፍተኛ ሃላፊነት 
እንዳለባቸው ይታመናል:: 

  በየጊዜው መልኩን እየቀያየረ ስለሚገኘውና አሁን 
ላይ ሃይማኖታዊ መልክ ይዞ ስለመጣው የጠላት ደባ 
የእምነቶቹ ተከታዮች ይበልጥ እንዲረዱ በማድረግ ረገድ 
የሃይማኖት ተቋማትና አባቶቸ  ሃላፊነታቸውን በአግባቡ 
መወጣት እንዳለባቸው የሚወተውቱ አሉ::

በጉዳዩ ላይ አስተያየት የሚሰጡም፣ ‹‹የእምነቱ 
ተከታዮች በአክራሪዎችና ጽንፈኞች ወጥመድ ውስጥ 
እንዳይገቡ ማድረግ የሚቻለው ምእመናን በሃይማኖቱ 
አስተምህሮ መሰረት እምነታቸውን እንዲያራምዱ ማድረግ 
ሲቻል ነው። እያንዳንዱ እምነት ተቋም፣ የእምነት አባትና 
ምእመን ትክክለኛውን የሃይማኖት አስተምህሮ መሰረት 
በማድረግ አክራሪነትንና ጽንፈኝነትን መዋጋት አለበት›› 
ይላሉ::

አዲስ ዘመንም በቅድስት ስላሴ ዩኒቨርሲቲ የነገረ 
መለኮትና የስነልቦና መምህር መላከምህረት ቆሞስ አባ 
ጌዴዎን ብርሃነ፣ አሁን ላይ የሚስተዋለው ችግር መንስኤና 
መፍትሔያቸው ምንድን ነው ይላሉ? የሚል ጥያቄ  
አቅርቦላቸው ነበር::

እርሳቸው ሲመልሱም፣ ‹‹የመጀመሪያው ችግር 
የሃይማኖት ተቋማት እንደ ተቋም ያላቸውን ራዕይ ለማሳካት 
ቁርጠኝነት ያለመኖሩ፣ መንፈሳዊ ተልዕኮ እና ዓላማ ላይ 
ያለማተኮርና፣ በተጨማሪም ለእምነቱ ያለመሰጠት እና 
የመንፈሳዊነት እጦት ውጤት ነው››ይላሉ::

መምህር መላከምህረት ቆሞስ አባ ጌዴዎን ብርሃነ፣ 
የሃይማኖት መሪዎች እነሱ ሞተው ሕዝቡን ደህና 
የማድረግ፣ የተሰጣቸውን ሃላፊነት ማለትም ብልሃትን፣ 
እውቀትን፣ ጥበብን፣ ክህሎትን እና መንፈሳዊነት ይዘው 
ህዝብን ማገልገል  ግድ ይላቸዋል›› ይላሉ::

በአንድ ሃይማኖት ውስጥ ሆነው በጎሳና በቋንቋ እርስ 
በእርስ የሚጣሉ በርካቶች ስለመሆናቸው የሚጠቁሙት 
መምህሩ፣ እነዚህ ሰዎች ከፈጣሪ ይልቅ ጎሳንና ቋንቋን  
የሚያስቀድሙ፣ በሃይማኖት ካባ ውስጥ ሆነው በራሳቸው 
ዓለም ውስጥ የሚኖሩ ሰዎች መሆናቸውንም ያስገነዝባሉ::

በነሺዳ ስራው የሚታወቀው ሙሺድ አስማማው 
አህመድ በበኩሉ፣ በወጣቶች አስተማሮ ረገድ፣ የሃይማኖት 
አባቶች የቤት ሰራ ከፍተኛ መሆኑን ይስማማበታል:: 
የእምነት ተቋማቱ ያሉ የሃይማኖት  አባቶችና መሪዎች 
የቆየውን ተቻችሎ የመኖር ዕሴት ለማስቀጠል ተቀራርበው 
መነጋገርና ለአገር ሰላም በጋራ መስራት እንደሚገባቸው  
አፅእኖት ይሠጠዋል::

የእምነት መሪዎቹ ከሁሉ በላይ የፈጣሪን ትዕዛዝ 
ለማስከበር መትጋትና ህዝቡን ሊታደጉ እንደሚገባ 
የሚያስገነዝበው ሙሺድ፣ በተለይ የእምነት አባቶች 
ስጋዊ ፍላጎታቸውን አሸንፈው ለሰላምና ለፍቅር መኖርን 
በህይወታቸው ተርጉመው ሊያሳዩ ይገባል›› ይላል::

  አብዛኞቹ የሃይማኖት አባቶች አጠገባቸው ያለውን 

ሁሉ በንፅህና ስለሚያምኑ ወደ ስህተት የሚመራቸውን 
ሰው ሃሳብ የሚቀበሉበት  ሁኔታ  እንዳለና ፖለቲካውን 
ስለማያውቁት በፖለቲከኞቹ  ሴራ ሳያስቡት እንደሚጠመዱ  
የሚጠቁመው ሙሺድ፣ ከችግሩ ግዝፈት አንፃር በቀጣይም 
የእነዚህን ሰዎች ምክር ባይሰሟቸውና የፈጣሪን ፈቃድ 
ብቻ ለመፈፀም ቢተጉ ጥሩ ነው የሚል እምነት አለኝም›› 
ይላል:: ህዝብን ከስህተት መንገድ መመለስ የሚችሉት 
የእምነት አባቶች በመሆናቸው ራሳቸውን በመጀመሪያ 
መፈተሽና ወደ ትክክለኛው ሃይማኖታዊ ልምምድ መግባት 
እንዳለባቸው ሳያስገነዝብም  አላለፈም::

በሕዝብ ተወካዮች ምክር ቤት የመንግሥት ወጪ 
አስተዳደርና ቁጥጥር ጉዳዮች ቋሚ ኮሚቴ ሰብሳቢ የሆኑት 
አቶ ክርስቲያን ታደለ፣ ‹‹በሃይማኖትም፣ በፖለቲካም፣ 
በየትኛውም ቁመና የጽንፈኝነት ቅዱስ የለውም፤ ይህንን 
በአጽንኦት ማመን መቻል አለብን። በኔ ስም እንዲህ  
እንድታደርግ አልፈቅድልህም ብሎ መጀመሪያ ማውገዝ 
ያለበት የሃይማኖት  ተቋማት አባቶችና የእምነቱ ተከታዮች 
ናቸው›› ይላሉ::

እንደ አቶ ክርስቲያን ገለጻም፣ የሃይማኖት ተቋማት 
የምርምር ተቋማት መሆን መቻል አለባቸው። የምንሰማው 
እንደምናስተውለውና እንደምንኖረው ሁሉም ሃይማኖቶች 
ሠላምን፣ በጎነትን፣ ቻይነትንና ትህትናን የሚያስተምሩ 
ናቸው። ሁከትና ብጥብጥን የሚያበረታታን ትውልድ 
የሃይማኖት አባቶች በስማችን አትነግዱ ብለው ማውገዝ 
ይገባቸዋል:: 

በሃይማኖት ተቋማት ስም የሚሠራ ወንጀል ካለ 
የእምነት አባቶች ‹‹አልፈቅድልህም›› ማለት አለባቸው። 
ከሠላም እንጂ ከጠብ የሚያተርፍ ማንም የለም። ለመጾም፣ 
ለመስገድ፣ ለማምለክ ሠላም ያስፈልጋል። ኢትዮጵያ እንደ 
አገር በእስልምናም በክርስትና ሃይማኖትም  በበጎ የምትነሳ 
አገር ናት። በጎ ታሪካችንን በጥላቻ እያጠፋነው ነው። ይሄ 
መቆም አለበት። 

‹‹የፖለቲካ ፓርቲ የተመሠረተው ኢትዮጵያንና 
ሕዝቦቿን ወደ ተሻለ  ደረጃ ለማሻገር እንጂ ጥላቻ 
በመዝራት ግጭትን በመጥመቅ አሁን ካለንበት አስከፊ 
ሁኔታ ወደ ባሰ ሁኔታ ለማስገባት አይደለም›› ያሉት 
አቶ ክርስቲያን፣ ግጭትን ለፖለቲካ ዓላማ ማስፈጸሚያ 
ማዋልን ሊያቆሙ እንደሚገባው አፅእኖት ይሠጡታል::

‹‹ዛሬ በግጭት ስልጣን ብንይዝ ነገ በግጭት 
እንወርዳለን›› ያሉት አቶ ክርስቲያን፤ በተለይ ተፎካካሪ 
የፖለቲካ ፓርቲዎች የማይወዱትና እንዲቀየር የሚፈልጉት 
ሕግ እንኳን ቢሆን የማክበር ግዴታ አለባቸው ብለዋል። 
ነገ መንግሥት ሲሆኑ የሚያወጡት ሕግ ሊከበርላቸው 
በሚፈልጉት ልክ አሁን ላይ ያለውን ሕግ ጭምር የማክበር 
ግዴታ አለባቸው ሲሉም ገልጸዋል።

እንደ አቶ ክርስቲያን ገለጻ፤ ለዴሞክራሲ እታገላለሁ 
የሚሉ፤ የዴሞክራሲ ኃይል ነን ብለው ራሳቸውን 
የሰየሙ የፖለቲካ ፓርቲዎች  ግጭትን ለፖለቲካ ዓላማ 
ማስፈጸሚያ ማዋልን ማቆም መቻል አለባቸው። ጨቋኝ 
ነው ብለው የፈረጁት አካል ሕግ እንዲያከብርም ምሳሌ 
መሆን መቻል አለባቸው። ሕግን እየጣሱ መንግሥት 
ሕግ እንዲያከብር መጠየቅ ግን ግብዝነት ይሆናል ሲሉም 
አመልክተዋል። 

አስተያየት ሰጪዎቹ በቀጣይ ሊደረጉ ይገባል ያሏቸው 
አብይ ተግባራትንም አመልክተዋል:: መላከምህረት ቆሞስ 
አባ ጌዴዎን ብርሃነ፣ በቀታጥ ሊከወን ይገባል፣ለ ችግሩም 
መፍትሄ ይሆናል የሚሉትን ሲጠቁሙምም፣ የሃይማኖት 
ተቋማት የቆሙበትን ዓላማ ብቻ ይዘው ራሳቸውን 
መፈተሸ  አለባቸው የሚለውን ያስቀድማሉ:: መንግስት 
የሃይማኖት ተቋማት ለሰላምና ለአገር እድገት ሚናቸውን 
እንዲወጡ ድጋፍ ማድረግ አለበት፤ የሚለውንም 
ያስከትላሉ::

‹‹በመጀመሪያ ደረጃ  የሃይማኖት ተቋማቱ ራሳቸውን 
ችለው በበጎነት ግባቸው  ላይ አተኩረው እንዲሰሩ ነው 
የሚጠበቀው›› የሚሉት መምህሩ፣ ይሁንና መንግሥት 
ለትውልድ ቀረፃ አስተዋፅኦ ማበርከት እንዲችሉ ድጋፍ 
ማድረግ እንደሚጠበቅትም ሩሲያን ዋቢ በማድረግ 
የሌሎችን አገራት ተሞክሮ ያስረዳሉ:: ይሑንና ‹‹ድጋፍ 
የሚደረገው ለሃይማኖቱ አይደለም፤ ሃይማኖቱ ለአገር 
ለሚያበረክተው አስተዋፅኦ ነውም›› ይላሉ::

የሃይማኖት ተቋማት የተመሰረቱበትን ዋነኛ 
ተልዕኮ ከግምት ውስጥ በማስገባት ራሳቸውን ፈትሸው  
አገሪቱንም ከጥፋት መታደግ እንደሚጠበቅባቸው 
በተለይም ያሏቸውን አገልጋዮች መፈተሽ፣ ተልዕኳቸውን  
መሰረት በማድረግም የሚሄደውና የማይሄደውን መለየት  
እንዳለባቸው ነው አፅእኖት የሠጡት::

 ይህንን መለየት ካልቻሉ አገርንም ራሳቸውንም 
ይዘው ገደል እንደሚገቡ በማሳሰብ፣ ‹‹ስልጠና 
ለሚያስፈልገው ስልጠና፤ የሙያ ማሻሻያ ለሚያስፈልገው 
የሙያ ማሻሻያ፤ ድጋፍ ለሚያሻው ድጋፍ በመስጠት፣ 
መባረር ያለበትንም  ማባረር ይገባቸዋል›› ነው ያሉት::

ዶክተር ወዳጄነህ ማህረነም፣ በቀጣይ መደረግ 
ስለሚገባቸው ተግባራት ሲጠቁሙም፣ ኢትዮጵያ ውስጥ 
በህዝበ ክርስቲያኑ እና ሙስሊሙ መካከል ምንም 
ችግር እንደሌለና ፍቅር አንድነትና መተሳሰብ ብቻ 
እንሚወክላቸው ይበልጥ በአደባባይ ማሳየት እንደሚገባ 
ያስገነዝባሉ::

ከዚህ በተጨማሪ በሁለቱ ሃይማኖቶች መካከል 
ለዘመናት የቆየው መከባበርና ወንድማማችነት 
እንዳይቀዘቅዝ እና ጠላትም ጣልቃ እንዳይገባ፣ 
የሃይማኖት ተቋማት፣ አባቶችና መምህራን ይበልጥ 
መስራት እንደሚጠበቅባቸው ያስገነዘቡት ዶክተር 
ወዳጄነህ፣ የእምነቶቹ ተከታዮችም ችግርን ለኩሰን 
አገሪቱን ለችግር እንዳርጋለን» ብለው የሚያምኑ  
ጠላቶቻችን አሳፍሮ መመለስና ለእኩይ አላማቸው  
ተገዥ አለመሆንን እንደሚገባም አፅእኖት ሰጥተውታል::

አቶ ክርስቲያን በበኩላቸው፣‹‹የጥላቻ አበጋዞች 
ፖለቲካን፣ ብሔርን፣ ሃይማኖትን እንደ ምሽግ 
እንዳይጠቀሙ መዝጋት ያስፈልጋል፤ እነዚህ  ባዶ 
ሜዳ ላይ መጋለጥ መቻል አለባቸው። ይህ ሲሆን 
የጸጥታና የፍትሕ አካላትም እርምጃ ለመውሰድ ምቹ 
ሁኔታ ይፈጠርላቸዋል። ማኅበረሰቡ እነዚህን የጥላቻ 
አበጋዞችን ተው ብሎ መምከር፣ ለሕግና ለፍትሕ ማቅረብ 
መቻል አለበት።  ይላሉ::

አሁን ኢትዮጵያ ያለችበት ዐውድ ከበፊቱ የተለየ 
በመሆኑ፤ ሕዝቡም ሆነ የመንግሥትን ኃላፊነት የወሰዱ 
ሰዎች ይህንን ማወቅ እንዳለባቸው የሚያስገነዝቡት አቶ 
ክርስቲያን፣ ዛሬ ላይ “እስኪ እንየው” ተብለው የሚታለፉ 
ጉዳዮች የከፋ መከፋፈል እንዳያመጡ መጠንቀቅ ግድ 
ይላል፣ በዚህ ረገድ መንግሥት ብርቱ ጥንቃቄ ማድረግ 
መቻል አለበት ነው ያሉት::

ከዚህ ባሻገር መንግሥት በአገር ላይ ሰላምን 
የማስከበር፣ የዜጎችን ደህንነት የመጠበቅና የማስጠበቅ 
ኃላፊነትም ግዴታም እንዳለበት ያስገነዝባሉ:: በተለይ 
የጸጥታና ፍትሕ አካላትን የሚመሩ አካላት ቁርጥ ያለ 
ውሳኔ መወሰን መቻል እንዳለባቸውና የኢትዮጵያ 
አንድነትና የሕዝብ ደህንነት ቀይ መስመር መሆናቸውን 
በሚገባ ማመን እንደሚገባም አፅእኖት ሰጥተውታል::

እንደ እርሳቸው ገለጻም፣ ሕጎች የሚወጡት 
ለመተግበር ስለሆነ የሕግ መተላለፍ ካለ መንግሥት 
የማስተግበር ግዴታ አለበት፤ ዜጎች ደግሞ በመንግሥት 
የሚወሰዱ ጸጥታን የማስከበርና ሠላምን የማስጠበቅ 
እርምጃዎች የማግኘት መብት አላቸው::

የመንግሥት ኮሙኒኬሽን አገልግሎትም፣ 
በኢትዮጵያውያን መካከል የተዘረጋውን የአብሮነት ገመድ  
ለመበጠስ ያቀዱ ወንጀለኞች ብዙ ጥፋትን ለማድረስ 
በብርቱ የሞከሩበትም ወቅት መሆኑን መግለጫው  
አውስቶ፤ ይህ ውጥናቸው ባሰቡት የጥፋት ልክና ባቀዱት 
የወንጀል ስፋት መጠን አለመሳካቱንም አሳውቋል:: 

ከዚህ ባሻገር ለዜጎች በሰላም መኖር ስጋትን  
የሚፈጥሩ፤ በአገር ሕልውና ላይም አደጋን የሚደቅኑ 
አካላት ላይ መንግሥት መውሰድ የጀመረውንም  
እርምጃ በተጠናከረ ሁኔታ እንደሚቀጥል አሳውቋል:: 
ከሰሞኑ በሃይማኖት ሽፋን በተለያዩ አካባቢዎች የተከሰቱ 
ሁከቶችና ወንጀሎች ላይ የተሳተፉ ተጠርጣሪዎችን  
የፌደራል ፖሊስ፣ የክልልና የከተማ አስተዳደር የጸጥታ  
ኃይሎች በቁጥጥር ስር እያዋሉ ይገኛሉ:: ተጠርጣሪዎቹም  
ተገቢውን ፍርድ እንዲያገኙ ይደረጋል›› ማለቱም 
አይዘነጋም::

አስተያየት ሰጪዎቹ ሃይማኖት የጥፋትና የክፋት 
እጆቻችንን እንድንሰበስብ የሚያደርግ በመሆኑ 
ኢትዮጵያውያን ያቆዩዋቸውን የመቻቻልና የመተዛዘን 
ዕሴቶቻችንን አጠንክረን አብሮነታችንን በማስቀጠል 
የጠላቶቻችንን እቅድ ማክሸፍ እንዳለባቸው አፅእኖት 
ሰጥተውታል::

በተለይም ወጣቶች ግጭቶች በአገርና በሕዝብ ላይ 
የሚያስከትሉትን አደጋ አሻግረው በመመልከት በስሜት 
ከመጓዝ ይልቅ ቆም ብለው ሊያስቡ እንደሚገባና፣ 
ከግጭቱ ጀርባ የማን እጅ ሊኖር ይችላል? ግጭቱ ምን 
አይነት አገራዊ  ቀውስ ሊስከትል ይችላል? ምን ኪሳራ፣ 
ምንስ ጥቅም ይኖረዋል? የሚለውን መመርመር ግድ 
እንደሚላቸው አስገንዝበዋል::

ሴቶች
ማህበራዊ

የካዊ መስራችና ዋና ዳይሬክተር ወይዘሮ ንግስት ኃይሌ

ሰላማዊት ውቤ 

ነጋዴ ሴቶች በንግዱ ዓለም ከወንዱ እኩል 
እንዳይንቀሳቀሱ ሰቅዟቸው የሚይዛቸው ብዙ ችግሮች 
አሉባቸው ።

የመንግስት የግዢ ስርዓት ለሴቶች ምቹ አለመሆኑ 
አንዱ ነው። ሌላው የአገራችን  ኔትወርክ ሲስተምና ነባሩ 
አመለካከት ለሴቶች እንደ ወንዶች የተመቸ አለመሆን 
ነው። ሴቶች እንደ ወንዶች በመዝናኛ ቦታዎች እየተዝናኑ 
በንግድ ሥራቸው  ዙሪያ ማውራትና በዋጋ መደራደር 
አይችሉም። ባህሉም አይፈቅድላቸዋል። አሉ ቢባል 
እንኳ ከአንድና ሁለት የማይበልጡና አብላጫውን 
የአገራችንን ሴቶች ቁጥር የማይወክሉ ናቸው። 
ቢያደርጉትም “እከሌን … አየሃት” የሚሉ ወንዶች 
መጠቋቆሚያ የሚሆኑበት ጊዜ ቀላል አይደለም። 

አንዳንድ ሴቶች እንደሰጡን አስተያየት 
ጨረታዎችን ቢያሸንፉ እንኳን በሴትነታቸው ተጨማሪ 
ነገር ይጠየቃሉ። በዚህ ላይ ብዙ ጊዜ  ጨረታው ውስጥ 
ለውስጥ ካለቀ በኋላ ለይስሙላ ያህል በመውጣቱ 
ተጠቃሚ የሚሆኑበት ዕድል የለም። በተጨማሪም 
በጨረታ ሂደቱ ተሞልተው የሚያልፉት ወረቀቶች 
በመቶ የሚቆጠሩ ናቸው። ጎረቤታችን በሆነችው ኬንያ 
ግን ይሄን ዓይነቱን የነጋዴ ሴቶች ችግር ለመፍታት ራሱን 
የቻለ የግዥ ጨረታ ቅጾቹን መሙላት የሚችሉበት 
ጽሕፈት ቤት ተከፍቶላቸዋል፡፡ የኛ አገር ሴቶች 
በዚህ መንገድ የታገዙ ስላልሆኑና ቅጾቹን የመሙላት 
ዕውቀቱ ስለሌላቸው ገንዘብ ከፍለው በመቅጠር ነው 
ሲያስሞሏቸው የነበሩት። እንዲህም አድርገው ሁሉንም 
ጨረታ የሚያሸንፉት ወንዶች ናቸው። 

የኬንያ ሴቶች ኃይለኞችና እልኸኞች ናቸው። 
እንደ እኛ አገር ነጋዴ ሴቶች በሁለትና በሦስት ሙከራ 
ከጨዋታው አይወጡም። በመሆኑም እኛ ከዜሮ ሳንወጣ 
እነሱ 30 በመቶ ተጠቃሚ ሆነዋል። ካዊ (CAWEE - 
ሴንትራል ፎር አክሴሲቢሊቲ ቱ ውሜንስ ኢኮኖሚክ 
ኢምፓወርመንት) እነዚህን ጨምሮ በአጠቃላይ 
በመስኩ የሚገጥሙ የነጋዴ ሴቶችን ችግሮች ለመፍታት 
የተቋቋመው በፈረንጆቹ 2004 ነው። የካዊ መሥራጨና 
ዋና ዳይሬክተሯ ወይዘሮ ንግስት ኃይሌ ባለፈው 
ሳምንት ከአጋር አካላት ጋር በሰጡት ጋዜጣዊ መግለጫ 
እንዳብራሩት ፕሮጀክት ቀርጾ  ወደ  ስራ ከገባ ጀምሮ  
ካዊ ከ80 በላይ ነጋዴ ሴቶችን በአባልነት ማቀፍና 
ተጠቃሚ ማድረግ ችሏል። ከ20 አገራት በላይም ነጋዴ 
ሴቶችን ይዞ የገበያውን እንቅስቃሴ ጎብኝቷል።  

ሴቶቹ ምርቶቻቸውን በዚህ ዓይነቱ ጉብኝትና 
በስልጠና በመታገዝ ምርቶቻቸውን ወደ  ውጪ 
አገራት እንዲልኩና መላክ  የሚያስችላቸውን አቅም 
እንዲያጎለብቱ አስችሏል። ያኔ ወደ ሥራ ሲገቡ 
ምርቶቻቸውን  ወደ ውጭ አገራት መላክ ቀርቶ እነሱ 
ራሳቸው ውጭ አገር ሄደው እንኳን የማያውቁ አባላት 
ነበሩት። ምርትን ወደ ውጪ የመላክ ዕውቀትም 
አልነበራቸውም። እነዚህ ሴቶች አሁን ላይ ምርቶቻቸውን 
አራትና በላይ ወደ ሚደርሱ አገራት መላክ ችለዋል። 
ለዚህ ደግሞ የኔክስት ፋሽን፣ የደሀብ ኮፊ፣ የሜሮን ሌዘር 
ፕሮዳክት ለአብነት ሊጠቀሱ የሚችሉ ናቸው።

እነዚህ ከአባላቱም ብዙዎቹ  ነጋዴ  ሴቶች  ቀድሞ  
በተቋሙ አማካኝነት  ወደ ውጪ  አገራት ሄደዋል። 
የውጪውን ገበያ አይተው፣ ከገዢ ጋር  የተገናኙበትና 
ከነጋዴ ጋር የተወያዩበትም አለ። በመሆኑም ናሙና  
በመስጠት፣ በመስማማት  ምርታቸውን  ወደ  ውጪ  
አገራት  መላክና  በንግድ ሂደታቸው  ወደ  እድገት  ማማ  
ለመሸጋገር በቅተዋል። 

ብዙዎቹ   የካዊ   አባላት  ወደ  እዚህ  ደረጃ  
ለመድረሳቸው  ማሳያ  ሲጠየቁ  ለበርካታ  ዜጎች  የሥራ  
ዕድል  መፍጠራቸውን  ይናገራሉ። ከአንድ በላይ  
የንግድ  ቅርንጫፎች  መክፈታቸውንም ይጠቅሳሉ። 
እኛ እንዳረጋገጥነው ሜሮን  የሌዘር  ፕሮዳክት  የካዌ  
አባል  ከሆነች  በኋላ  ምርቷን  ወደ ውጪ አገራት  
ከመላክ  አልፋ  አራት ኪሎ መሐል ያለውን  መደብሯን 
ጨምሮ አራት የሌዘር ፕሮዳክት ቅርንጫፎችን መክፈት 
ችላለች። ሜሮን እዚህ ደረጃ መድረስ  የቻለችው 
ከካዊ ጋር በተያያዘ ድጋፍ ነው። እንደ ካዊ  መሥራችና 
ዳይሬክተር ወይዘሮ ንግስት ኃይሌ ሁሉም ነጋዴ 
ሴቶች  እንዲህ  ለውጥ ማምጣት  የቻሉት የካዊ  አባል 

ካዊ - የነጋዴ ሴቶችን ችግሮች ከመፍታቱ አኳያ

ከሆኑ  በኋላ በሚደረግላቸው ድጋፍ ነው። ለምሳሌ፣ 
ካዊ ከጃፓን  መንግስት አግኝቶት በነበረው ድጋፍ 
ለሜሮን ከ30 በላይ የስፌት መሣርያዎችን  እንደሰጣት 
ይናገራሉ። እንደዚሁም በሌዘር ፕሮዳክት መስኩ 12 
ወጣት ሰራተኞችን  እንዳሰለጠነላትም ይጠቅሳሉ። 
ለሜሮን  ሌዘር ፕሮዳክት  ለ12  ሰው የሥራ ዕድል 
መፍጠር፣ በተለያዩ ስፍራዎች አራት ቅርንጫፎችን 
መክፈትና  በአጠቃላይ  አቅም መፍጠር ያስቻላትም 
ይሄው የካዊ  ድጋፍ እንደሆነ  ወይዘሮ  ንግስት 
ያሰምሩበታል። ኢትዮጵያ አሁን ላይ የገጠማትን የውጭ 
ምንዛሪ በማስገኘትም ችግሩን በመፍታቱ ረገድ የራሷን 
አስተዋጾ እንድታደርግ  አስችሏታል።

እንደ ዳይሬክተሯ ወደ ስድስት የሚጠጉ  ዘርፎች 
ከ80 በላይ አባሎቻቸውን ተጠቃሚ ለማድረግ 
ይንቀሳቀሳሉ። አንዱ እርሻ ሲሆን  ከአረንጓዴ ቡና 
ልማት ይጀምራል። ቡናውን  በጥሬ፣ በመቁላትና 
በመፍጨት  እሴት ጨምረው  ወደ  ውጪ ሀገር  
የሚልኩ  አሉ። በዚሁ  በእርሻ  ዘርፍ  አይብና የተለያዩ 
ወተትና  የወተት  ተዋፅኦ  ምርቶችን  የሚያመርቱና  
ወደ  ውጪ የሚልኩም አባላት ይገኙበታል። በተለይ  
ባህር   ዳር  ያሉ  አባላቶቻቸው  በዚህ  የሚጠቀሱ  
ናቸው። እንዲሁም  በሁሉም  በተለይም  በኦሮሚያ  
ክልል በርካታ  የማር  ምርት  በማምረትና  ወደ  ውጪ  
በመላክ  የተሰማሩ  አባላቶች  አሏቸው። ቅመማ  
ቅመምና  ከጤፍ  የሚሰሩ  የተለያዩ  ምርቶችን  እሴት 
በመጨመር  ወደ  ውጪ  የሚልኩ  አባላቶቻቸውም  
ቁጥራቸው  በርካታ  ነው።  

ሌላው ዘርፍ ስፌትና  ጨርቃ ጨርቅ ሲሆን  በዚህም  
ቁጥራቸው ቀላል   የማይባል አባላት  አሏቸው።  ቆዳ  
ሦስተኛው  ዘርፍ ሲሆን  አራተኛው የከበሩ  ድንጋዮች 
ላይ አባላቶቻቸው እሴት ጨምረው ወደ ውጪ 
የሚልኩበት ነው። አምስተኛው የተለያዩ አገልግሎቶችን 
መስጠት እንደሆነም ወይዘሮ ንግስት  ገልፀውልናል። 
እነዚህ አባላቶቻቸው በቱሪዝምና በተለያዩ መስኮች 
የተሰማሩና የየራሳቸው አማካሪ ያላቸው  የሕግ 
ባለሙዎች  ጭምር እንደሆኑም  ነግረውናል። 

ስድተኛው  ‹‹ቴክኖ  ስታይል›› የተሰኘና  ምርት 

ወደ ሀገር  ውስጥ  የሚያስገባ፣ በእንጨት ሥራዎች ላይ 
ያተኮረ ዘርፍ ላይም አባላቶቻቸው እንዲሰሩ ያደርጋሉ። 
ሌሎች  ዘርፎችን  ጨምሮ  አባላቶቹን የማሳተፍ ዕቅድ 
አለው። በነዚህ መስኮች  ላይ ያተኮሩና  ከኤ እስከ ዜድ 
ያሉ ዓለም አቀፍ ስልጠናዎችን የሚሰጠውም  ይሄው  
ካዊ ማእከል ነው።  

በካዊ ማንም  ምርቱን  ወደ  ውጪ  መላክ  ስለፈለገ  
አይልክም። አባላቶቹ  ምርቶቻቸውን  ወደ  ውጪ  
ለመላክ  ዝግጅት  እንዲያደርጉ ስልጠና ከመስጠት  
ጀምሮ  እገዛዎችን  ያደርጋል። ምርታቸውን  ወደ ውጪ 
ለመላክ የሚያስችል  ቢዝነስ  ፕላን  ያላቸው  መሆኑንና  
ፕላኑን የት እንደሚያዘጋጁት እንዲሁም  ምርታቸው 
የምርት  ጥራት ደረጃ  ያለውና  የሌለው መሆኑን፣ 
ወጪያቸውን   የተመለከቱ ግንዛቤዎችን ያስጨብጣል። 
ለአባላቶቻቸው ለሚሰጡት ስልጠና   ድሮ ፈረንጆች 
እያመጡ ቢሰጡም አሁን አይሲቲን ጨምሮ ሀገር 
ውስጥ  በመስኮቹ  የሰለጠኑ  አሰልጣኞች ስላሉ እነዚህን  
አቅሞች በመጠቀም  የሚሰጡ  እንደሆነ  ነግረውናል።  
በአጠቃላይ ማእከሉ የተለያዩ አገልግሎቶችን ለመስጠት  
የሚያስችለውን አቅሙን  አጎልብቷል። 

አቅሙን ማጎልበት በመቻሉም እስከ አሁን 
በነበረው እንቅስቃሴ ወደ 20 ያህል የውጪ ሀገሮች 
ሄዶ አባላቶቹ በንግዱ መስክ እንቅስቃሴ እንዲያደርጉ 
አስችሏል። ከነዚህ ሀገሮች መካከል መጨረሻ የሄደው 
ዴንማርክ ሲሆን ኖርዌይ፣ ሲውዲንና  ፊንላንድንም 
ቀደም ብሎ ጎብኝቷል። 

ከኮቪድ  በኋላ  እየተመረመሩ  መሄድ  ሲጀመር 
በፈረንጆቹ  አቆጣጠር በ2021   መጨረሻ ኢንትራ-አፍሪካ 
ትሬድ የተሰኘና የአፍሪካ ኤክስፖርትና ኢምፖርት  ባንክ  
ከአፍሪካ ዩኒዬን  ጋር  በሚያዘጋጁት   ሳውዝ  አፍሪካ፣ 
ደርባን  ላይ  በነበረ ዕድል አባላቶቻቸውን አሳትፈው 
ተጠቃሚ የሚሆኑበትን ዕድል  አመቻችቷል። አሁን ላይ  
በዚህ ታላቅ  የንግድ  ዕድል የተሳተፉ  አባላቶቻቸው  
የምርት  ሳንፕሎቻቸውን  ወደ   ደርባን እየላኩ ይገኛሉ። 
በቀጣይ  የፈረንጆቹ   ወርም አባላቶቹን ወደ ኔዘርላንድስ 
ይዞ ለመሄድ ዝግጅት እያደረገ ይገኛል። በጉዞው 
የሚሳተፉና ተጠቃሚ የሚሆኑት በግብርና እና በቆዳ 

መስኮች  የተሰማሩ  ናቸው። በእርሻ  ከተሰማሩትና 
ኔዘርላንድስ ከሚሄዱት ተጓዥ  ሴቶች መካከል  የካዊ 
አባል በመሆናቸው የንግድ ድርጅታቸው ታዋቂነትን 
እያገኘ ያለው የ‹‹ደሀብ  ኮፊ›› ባለቤት እንደሚገኙበት 
ማወቅ ችለናል። አውሮፓን ጨምሮ በብዙ    አገራት 
የኢትዮጵያን ቡና  ከመፈለግ አንፃር ‹‹ደሀብ  ኮፊ›› 
በኔዘርላንድ የተሻለ ገበያ እንደሚገጥማት አያጠራጥርም። 
እነዚህ አባላቶቻቸው በኔዘርላንድ ምርታቸውን 
ከሚወስዱላቸው ጋር ይገናኙና ይደራደራሉ። 
በአጠቃላይም የቢዝነስ ውል ጨርሰው ይመጣሉ 
ተብሎ ይታሰባል። እንደ ወይዘሮ ንግስት አገላለፅ ይህ 
አሰራር አባላቶቻቸው ምርቶቻቸውን የሚልኩባቸው 
የውጪ አገራት እንዲበራከቱ ያደርጋል። አንዲት  ሴት  
ምርቷን  አራት አገራት  ትልክ  የነበረ  ከሆነ  ኔዘር ላንድ 
ሲጨመርላት አምስት አገራት እንድትልክ የሚያስችል 
ዕድል  ይፈጠርላታል። ከኔዘርላንዱ ጉዞ ቀጥሎ ወደ  
ካናዳ ስለሚዘልቅ በተለይ በእርሻው  ዘርፍ ላይ ለተሰማሩ 
ሴት ነጋዴዎች  ምርታቸውን  የሚልኩባቸውን  የውጪ 
አገራት ቁጥር  በእጅጉ ያሳድገዋል። በተጨማሪም ሴቶቹ  
ውጭ  ሀገር ሄደው የማያውቁ ከሆኑ አገሩንና  ገበያውን  
እንዲያዩ  የማድረግ  ዕድልን  ይፈጥራል። “ምርቶቹ ምን 
ይመስላሉ፣ የኔ ምርት ከእነዚህ የሚለየው በምንድነው፣ 
እኔ እንዴት አድርጌ በዚህ  አገር  ላይ  ምርቶቼን ለገበያ 
ማቅረብና ገበያ ማግኘት እችላለሁ?” ብለው  አባላቱ  
እራሳቸውን  እንዲመለከቱና  ዝግጅት  እንዲያደርጉ 
ያግዛቸዋል።

ሆኖም  አብዛኞቹ ነጋዴ ሴቶች አሁንም የውጪው 
ገበያ ተጠቃሚ ባለመሆናቸው ይሄ ብቻ በቂ አይደለም። 
የውጪው ገበያ ቀርቶ በአነስተኛና መካከለኛ 
ኢንተርፕራይዝ የተደራጁ ሴቶች የአገር ውስጥንም ገበያ 
አግኝተው ተጠቃሚ መሆን አልቻሉም። ለምሳሌ፦ 
የአዲስ አበባ ከተማ ትምህርት ቤቶች ተማሪዎችን 
ዪኒፎርም የመስፋት ዕድል እንኳን አጥተዋል። 
ዳይሬክተሯ ወይዘሮ ንግስት እንደሚሉት በቀን ከአንድ 
ሚሊዮን በላይ እንጀራ የሚጠቀም ዩኒቨርሲቲ ጨረታን 
ማሸነፍ የቻሉትም ነጋዴ ወንዶች ናቸው። የሚገርመው 
ወንዶቹ የእንጀራውን ጨረታ ሲያሸንፉ ሥራውን 
መልሰው በሽርፍራፊ ሳንቲም ለሴቶቹ ነው የሰጧቸው። 
‹‹በጨው ደንደስ በርበሬ ተወደስ›› እንደሚባለው 
ትልቁን ገንዘብ ግን ኪሳቸው ይከታሉ። ካዊ በዚህ 
በጣም ይቆጫል። አሰራሩ ትክክል ነው ብሎም 
አይወስደው። መንግስት ይሄን ችግር ሳያውቀው ቀርቶ  
አይመስላቸውም። ሆኖም  ስላልተጮኸለትና ሴቶቹም 
ስላላወሩት አልተሰማም። 

እኛም እንደታዘብነው ዳይሬክተሯ ወይዘሮ 
ንግስትም እንደነገሩን በዚህ ሁኔታ የተበሳጩ ሴቶች 
አንዳንድ ዘርፎች ተለይተው ለሴቶች መከለል አለባቸው 
እያሉ ነው። ነጋዴ ሴቶቹ በአባልነት ባቀፏቸው በካዊ 
በኩል ከ15 ቀን በፊት በነበረ ዘመቻም ይሄንና መሰል 
የእሮሮ ድምፃቸውን አሰምተዋል። ከእነዚህና ዘንድሮ 
መንግስት ለግዢ ከመደበው በብዙ ቢሊዮን የሚቆጠር 
በጀት ነጋዴ ሴቶች አንድ ሚሊዮኑን ብር እንኳን 
መጠቀም ካለመቻላቸው ጋር ተዳምሮ ካዊ ነጋዴ 
ሴቶች ድምፃቸውን እንዲያሰሙም ነው የዕለቱን መርሐ 
ግብር በራዲሰን ብሉ ሆቴል ያዘጋጀውና በዚሁ ዙሪያ 
የሚያጠነጥን መግለጫም የሰጠው። ‹‹ቢቸግረን ከሴቶች 
ይልቅ ይበልጥ ታዋቂ ወንዶችን አጋር አድርገናል። 
ዘመቻችን ውስጥ በማስገባትና በአምባሳደርነት በመሾም 
ለነጋዴ ሴቶቻችን ድምፅ ይሆኑናል ብለን እናስባለን›› 
ብለውናልም ዳይሬክተሯ። እነዚህ የካዊ የወንድ 
አጋሮች ከአዲስ አበባ ንግድ ምክር ቤት ሴክረተሪውና 
ዳይሬክተር፣ ከኦክስፋም የኢትዮጵያ ዳይሬክተር፣ 
ከእናት  ባንክ ፕሬዚዳንቱ፣ ከሶሻል ኢንተርፕራይዝ 
ፕሬዚዳንቱ አቶ ክብረት ናቸው፡፡ እንዳስተዋልነውም 
እነዚህ ወገኖች በዕለቱ ለሴት ነጋዴዎች ድምጻቸውን 
ለማሰማት ፈቃደኛ ሆነው በመድረኩ ተገኝተዋል። 
በሰጡት መግለጫም የመቆርቆር ድምፃቸውን 
አሰምተዋል፡፡ ዳይሬክተሯ ችግሩን በመሰረታዊነት 
ለመፍታት የአገራችን የግዢና የንግድ ስርዓት ለሴቶች 
እንዲመች ማድረግ፣ የተወሰኑ የንግድ ዘርፎች ለሴቶች 
መከለል፣ የግዢ ጨረታዎች ከሙስና እና ከብልሹ 
አሰራር የፀዱ እንዲሆኑ ማድረግን እንደ መፍትሄ 
ይጠቀሳሉ። ሰላም!

ማረፊያ

ዓለም አቀፍ

አዲስ ዘመን ድሮ
በዛሬው አዲስ ዘመን ድሮ ዓምዳችን 

የ1960ዓ.ም ህትመቶችን ቃኝተናል፤ በቅርቡ 
የድል በዓል በተለያዩ ዝግጅቶች በአገራችን መከበሩ 
ይታወሳል፡፡ ይህ ሚያዝያ 27 የሚከበረው የድል 
በዓል በንጉሡም ዘመን ለየት ባለ ሥነሥርዓት ይከበር 
እንደነበር የሚያመለክት ዘገባ ይዘን ቀርበናል 
የልማትና ዓለም አቀፍ ዜናም ይዘን ቀርበናል፤ 
መልካም ንባብ፡፡

ኃይለማርያም ወንድሙ  

በመሶብና በእንሥራ በእንጦጦ ጋራ 
ላይ ግብዣ ተደረገ

አዲስ አበባ፤(ኢ.ዜ.አ.) በአዲስ አበባ ከተማ በየካ ወረዳ 
ነዋሪ የሆኑት አለቃ መርሐ ጥበብ በየዓመቱ የሚከበረውን 
የድል ቀን መታሰቢያን ምክንያት በማድረግ፤ ሚያዝያ ፳፯ 
ዓ/ም/ በእንጦጦ ተራራ ላይ ከፍያለ ግብዣ አድርገዋል፡፡ 
አለቃ መርሐ ጥበብ ያደረጉት ግብዣ እጅግ ደስ የሚያሰኝ 
ከመሆኑም በላይ የጥንቱን ሥነ ሥርዓት ይዞ  ጠላ በጋን 
ጠጅ በእንሥራ ተሹሞ ተጋባዦችን ደስ አሰኝቶ ነበር፡፡

አለቃ መርሐ ጥበብ አስቀድመው የቦታው ባለርስት 
ከሆኑት ከአቶ ታደሰ ዋኬኔ ጋር ተነጋግረው ስለነበረ አቶ 
ታደሰም ጣሪያውና ግድግዳው በለመለመ የባሕር ዛፍ 
ቅጠል የተሸለመ ትልቅ ዳስ ሠርተው ለተጋባዡ ማረፊያ 
አዘጋጅተዋል፡፡

አለቃ መርሐ ጥበብ ባደረጉት የእንጦጦ ተራራ 

የጫካ ግብዣ ላይ የመንግሥትና የግል መሥሪያ ቤት 
ባልደረቦችና የወታደርና የሲቪል ሠራተኞች ተገኝተዋል 
በግብዣውም ላይ ከ፩፻፶ የሚበልጡ መኳንንትና 
ወይዛዝርት ተካፋይ ከመሆናቸውም በላይ፤ ከእነዚህ 
ከአሥራ አራቱ ጠቅላይ ግዛቶች የተውጣጡ በመሆናቸው 
ግብዣው የወንድማማችነት መንፈስ የተሞላበት ነበር፡፡

አለቃ መርሐ ጥበብ ይህንን በዓል በትውልድ 
አገራቸው በመንዝ ውስጥ ከብዙ ዓመታት ጀምረው 
ሲያከብሩት ከመቆየታቸውም በላይ፤ በአዲስ አበባ ከተማ 
ነዋሪ ከሆኑ ጀምረው ከብዙ ወንድሞቻቸው ጋር በየዓመቱ 
ያከብሩታል፡፡ እርሳቸውም ስለበዓሉ ሲናገሩ ‹‹ይህ በዓል 
የመላው ኢትዮጵያና ኢትዮጵያውያን ቢሆንም፤ የእንጦጦ 
ተራራ ደግሞ ድልና ድል አድራጊው ወደ መናገሻ ከተማ 
የገቡበት በር ስለሆነ ይህንን በዓል በዚህ ተራራ ላይ 
በወንድማማችነት መንፈስ ስናከብረው ከፍ ባለ አንክሮ 
ነው በማለት ለተጋባዦች ባደረጉት ንግግር ገልጠዋል፡፡

                              (ሚያዝያ 30 ቀን 1960 አም)
አቶ ገመዳ ፶፭ ሺህ ካ.ሜ. ቦታ ለገሡ

ነቀምቴ ፤(ኢ.ዜ.አ.)  በወለጋ ጠቅላይ ግዛት የሆሮ 
ጉድሩ ወረዳ ገዥ አቶ ገመዳ ጐጀር ለትምህርት ቤት 
ማሠሪያ እንዲሆን ፶፭ ሺህ ፫፻፲፪ ሜትር ካሬ ቦታ ከግል 
ርስታቸው ሰጡ፡፡

አቶ ገመዳ ጐጀር ከአሁን በፊት በዚሁ ወረዳ 
ለሚገኘው ትምህርት ቤት ሰባት ተጨማሪ የመማሪያ 
ክፍል፤ ፭ ክፍል የመምህራን መኖሪያ ቤትና ፲ ሺህ የባህር 
ዛፍ ተክል የሚገኝበትን ፵፬ሺህ ፮፻፹፰ ሜትር ካሬ ቦታ 

ካርታ ለትምህርት ሚኒስቴር ማስረከባቸውን የአውራጃው 
ትምህርት ቤቶች ሥራ አስኪጅ አቶ አማኑኤል አያና ገለጡ

                                    (ግንቦት 6 ቀን 19 60 አም)  

ሌላ ጉድጓድ ካልተገኘ
ከ፴፪ ዓመት በኋላ ዓለም የዘይት 

ችግር ይገጥመዋል
ከለንደን፤(ሮይተር) በአሁኑ ጊዜ በዓለም ላይ 

ከሚገኙት የነዳጅ ጉድጓዶች ሌላ የነዳጅ ምንጭ ካልተገኘ 
በሠላሳ ሁለት ዓመታት ውስጥ ዓለም የነዳጅ እጥረት 
እንደሚያጋጥመው በለንደን ውስጥ የተደረገው ግምት 
ትናንት ገለጠ፡፡

ይህንንም ለመረዳት የተቻለው የብሪቲሽ ነዳጅ ኩባንያ 
ባወጣው ስታትስቲክስ መሠረት ሲሆን፤ በጥቅም ላይ 
የሚውለው ነዳጅና ተቀማጩም ጭምር ተጠንቶ ነው:: 
በጥናቱም መሠረት፤ በዓለም ላይ በየቀኑ ለመጠቀሚያ 
የሚውለው ነዳጅ ፴፮ ሚሊዮን በርሜል ሲሆን በዓመት 
ሲገመት ደግሞ አሥራ ሦስት ሚሊዮን በርሜል መሆኑ 
ነው፡፡ 

እስካሁን ድረስ ተቀማጭ መሆኑ የታወቀውና 
ይወጣል ተብሎ የተገመተው ፬፻፲፯  ሚሊዮን በርሜል 
ነዳጅ ነው በዚህም መሠረት በዓመት በሚያስፈልገው 
አሥራ ሦስት ሚሊዮን በርሜል በየዓመቱ ከታደለ፤ 
ተቀማጭ ነዳጅ   በ፴፪ ዓመቶች ውስጥ ያልቃል፡፡

በመካከለኛው ምሥራቅ የሚገኙት የነዳጅ ኩሬዎች፤ 

በዓመት ፪፻፹፬ ሚሊዮን በርሜል ነዳጅ የሚገኝባቸው 
ሲሆን ይኸውም  ከዓለም ነዳጅ ፶፱ እጅ መሆኑ ነው 
ከአፍሪካ የሚገኘው ፵፪ሺህ ሚሊዮን በርሜል ነዳጅ፤ 
ከመቶ አስር እጅ ሲሆን ይህም ነዳጅ በብዛት ከሚገኝበት 
ከአሜሪካ ጋር ተመጣጣኝ ነው፡፡

                              (ግንቦት 6 ቀን 19 60 ዓ.ም )  

የቆቃን ሐይድሮ ኤሌክትሪክ ሹም 
ኤሌክትሪክ ገደላቸው

አዲስ አበባ ፤(ኢ-ዜ-አ-) በየረርና ከረዩ አውራጃ 
የሚገኘው የሐይድሮ ኤሌክትሪክ ጣቢያ ሹም ግንቦት ፳፩ 
ቀን ረቡዕ ከቀኑ ፮ ሰዓት ሲሆን በሥራቸው ላይ እንዳሉ 
የኤሌክትሪክ አደጋ ደርሶባቸው ከዚህ ዓለም በሞት 
ተለይተዋል፡፡

ይኸው አደጋ እንደደረሰ፤ ናዝሬት ከተማ ወደሚገኘው 
የኃይለማርያም ማሞ መታሰቢያ ሆስፒታል ተወስደው 
በተደረገላቸው ምርመራ ኤሌክትሪክ አፈናጥሮ በጣላቸው 
ጊዜ ራሳቸው በኃይል ተመትቶ ስለነበረ የመዳን ተስፋ 
እንዳልነበራቸው ታውቋል፡፡

የአቶ አሻግሬ ገብረ ጎዮርጊስ ሥርዓተ ቀብር ትናንት 
የኢትዮጵያ መብራት ኃይል ባለሥልጣን ዋና ሥራ 
አስኪያጅ ክቡር አቶ ሰይፉ ማኅተመሥላሴ፤የመሥሪያ ቤቱ 
ባልደረቦቻቸው በተገኙበት ናዝሬት ከተማ በሚገኘው 
በመድኃኒዓለም  ቤተክርስቲያን መፈጸሙን የሐረርና 
ከረዩ አውራጃ ግዛት ወኪላችን ባስተላለፈው ዜና ገለጠ፡፡

(ግንቦት 22 ቀን 19 60 አም)

የእስላማዊ ቡድን (አይኤስ) ታጣቂ ቡድን 
አባላት ቅዳሜ ሚያዝያ 29/2014 ዓ.ም. በሲናይ 
በረሃ ውስጥ በፈጸሙት ጥቃት 11 የግብፅ ወታደሮች 
ተገደሉ።

በጥቃቱ አንድ የጦር መኮንንና 10 ወታደሮች 
መገደላቸውን የግብፅ ጦር ኃይል ቃል አቀባይ 
አመልክተው፣ ጥቃቱ የተፈጸመው በአንድ የፍተሻ 
ኬላ አካባቢ በሚገኝ ውሃ ማውጫ አካባቢ ነው 
ብለዋል። ለጥቃቱ ጸንፈኛው አይኤስ ኃላፊነቱን 
የወሰደ ሲሆን፣ ይህ በሰሜናዊ ሲናይ በረሃ በግብፅ 
ጦር ላይ የተፈጸመው ጥቃት ከዓመታት በኋላ 
በርካታ ወታደሮች የተገደሉበት ክስተት ነው 
ተብሏል።

በዚህ አካባቢ የግብፅ ወታደሮች ከእስላሚክ 
ስቴት ጋር ግንኙነት ያላቸውን ታጣቂዎች ሲዋጉ 
ቆይተዋል። በግብፅ ወታደሮች ላይ የተፈጸመውን 
ጥቃት የአፍሪካ ሕብረት ኮሚሽን ሊቀመንበር ሙሳ 

ሩሲያ በሁለተኛው የዓለም ጦርነት ናዚ ጀርመን 
እና አጋሮቹን ያሸነፈችበትን 77ኛ ዓመት የድል ቀን  
ትናንት አክብራለች፡፡  የድል ቀኑን ለማክበር በሺዎች 
የሚቆጠሩ የደንብ ልብስ የለበሱ ወታደሮች፣ 
በደርዘን የሚቆጠሩ ዘመናዊ ታንኮች፣  እንዲሁም 
የታጠቁ ተሽከርካሪዎች በሞስኮ ቀይ አደባባይ 
ትርዒት አሳይተዋል፡፡  

ዘመናዊው ቲ-14 የጦር ታንክ፣ ኤስ-400 
የአየር መከላከያ ሚሳኤሎች እና ሌሎች ከፍተኛ 
ደረጃ ያላቸው የጦር መሣሪያዎች የድል ቀኑን 
አድምቀውታል፡፡ ዝግጅቱን ተከትሎ ሩሲያውያን 
በሁለተኛው የዓለም ጦርነት ሩሲያ ናዚዎችን ድል 
ስታደርግ በጦርነቱ ውስጥ የተዋጉትን ዘመዶቻቸውን 
የሚያሳይ ምስል ይዘው በመውጣት ሰላማዊ ሰልፍ 
እንደሚያደርጉ አር ቲ ዘግቧል።

ፕሬዚዳንት  ቭላድሚር ፑቲን በሞስኮ ቀዩ 
አደባባይ ባሰሙት ንግግር፥  የሩሲያ ሰራዊት አባላት 
ዩክሬን ውስጥ  «ለእናት አገራቸው ሰላምና  ደህንነት 
መከበር» እያደረጉ ያሉትን ውጊያ ያደነቁ ሲሆን፥   

ሩሲያ በሁለተኛው የዓለም ጦርነት የናዚን ጦር 
ያሸነፈችበትን  የድል ቀን አከበረች

ፋኪ አውግዘው፣ ሕብረቱ ከግብፅ መንግሥት እና 
ሕዝብ ጎን እንደሚቆም ገልጸዋል።

ሮይተርስ የዜና ወኪል በስም ያልጠቀሳቸውን 
የደኅንነት ምንጮች ዋቢ አድርጎ ባወጣው ዘገባ፤ 
ታጣቂዎቹ መኪና ላይ በተጠመደ ቦምብ እና ፒክ 
አፕ መኪና ላይ በጠመደ ከባድ መሳሪያ የግብፅ 
ወታደሮች ላይ ጥቃት ፈጽመዋል። ተጨማሪ የግብፅ 
ሠራዊት ጥቃቱን መክቶ ታጣቂዎቹን ማሳደዱን 
የሮይተርስ ዘገባ አመልክቷል።

የግብጽ ጦር ቃል አቀባይ ግሃሪብ አበደላ ሃፌዝ 
ከተገደሉት 11 የጦር ሠራዊት አባላት በተጨማሪ 5 
ሰዎች መጎዳታቸውን ገልጸዋል። የግብፅ ጦር ከእአአ 
2018 ጀምሮ በሰሜን ሲናይ፣ በምሥራቅ ጋዛ ሰርጥ 
እና በምዕራብ ሱዊዝ ካናል ቁጥጥሩን አስፋፍቷል። 
ይሁን እንጂ ጽንፈኛ ታጣቂ ቡድኖች በጦር 
ኃይሉ ላይ ተቀጣጣይ ፈንጂዎችን በመቅበር እና 
ከርቀት ሆነው ተኩስ በመክፈት ጥቃት ሲያደርሱ 
መቆየታቸውን የቢቢሲ ዘገባ ያመለክታል።

11 የግብፅ ወታደሮች በሲናይ በረሃ በአይኤስ 
ታጣቂዎች ተገደሉሰራዊቱ በተለይ  በዶምባስ ግዛት በጀግንነት 

እየተፋለመ መሆኑን ገልጸዋል።  የምዕረብ አገራት 
አገራችንን ለመውረር ዕቅድ አላቸው ሲሉም 
ተናግረዋል።

ከዩክሬኑ ፕሬዚዳንት ቮሎድሚር ዘለንስኪ 
በበኩላቸው በቪዲዮ ባስተላለፉት መልዕክት፥ 
ሩሲያውያን «በናዚዎች ላይ ያገኙትን ድል በእኛ 
አገር ላይ እንዲደግሙ አንፈቅድላቸውም» ብለዋል።

ምዕራባውያን ምድራችንን ለመውረር 
በመዘጋጀት ላይ ናቸው ያሉት ፕሬዚዳንት ቭላድሚር 
ፑቲን እየተካሄደ ያለው ጦርነት የምዕራባውያንን 
ወረራ ለማስቆም መሆኑን አመላክተዋል፡፡ 

ፕሬዚዳንት ፑቲን በተጨማሪም የኔቶ ወታደራዊ 
ጥምረት በሩሲያ አዋሳኝ አካባቢዎች ላይ ስጋትን 
ፈጥሯልም ብለዋል፡፡ 

ባለፈው የፈረንጆቹ ዓመት መጨረሻ ላይ ሩሲያ 
ከዋሺንግተን ጋር በፀጥታ ዙሪያ ለመነጋገር ሙከራ 
አድርጋ እንደነበር እና የዘላቂ ሰላም ውይይቱም ፍሬ 
አልባ እንደነበር ፕሬዚዳንቱ አመላክተዋል፡፡



ስፖርት
ገጽ 35አዲስ ዘመን   ማክሰኞ ግንቦት 2 ቀን 2014 ዓ.ም

የሊዝበን ግማሽ ማራቶን አሸናፊዋ አትሌት ፀሐይ ገመቹ፤

ብርሃን ፈይሳ

ባለፈው ሳምንት መጨረሻ በአውሮፓ ከተሞች 
የተለያዩ የጎዳና ላይ ሩጫዎች ተካሂደዋል:: በእነዚህ 
ውድድሮች ላይም ኢትዮጵያውያን አትሌቶች የተለመደ 
ድንቅ አቋም በማሳየት ድላቸውን አጣጥመዋል::  

በፖርቹጋል የተካሄደው የሊዝበን ግማሽ ማራቶን 
በስፖርት ቤተሰቡ ዘንድ እጅግ ተጠባቂ የነበረ ውድድር 
ሲሆን፤ እጅግ ፈታኝና እልህ አስጨራሽ በነበረው 
የሴቶች ግማሽ ማራቶን ኢትዮጵያዊቷ አትሌት አሸናፊ 
ሆናለች::  

በስፖርቱ ወዳጆች ዘንድ ታዋቂና ተመራጭ 
በሆነው በዚህ የግማሽ ማራቶን ውድድር ከመላው 
ዓለም የተውጣጡ 35ሺ የሚሆኑ ሯጮች የተካፈሉበት 
ነበር:: በታዋቂ አትሌቶች መካከል በነበረው ውድድርም 
በተለይ የሴቶቹ ምድብ ብርቱ አትሌቶችን በማካተቱ 
ማን አሸናፊ ይሆናል የሚለው ተጠባቂ ነበር:: 

እስከ ውድድሩ ማብቂያ ማን ያሸንፋል የሚለውን 
መለየት ባይቻልም በውድድሩ በስተመጨረሻ 
አካባቢ፤ ኢትዮጵያዊቷ አትሌት ፀሐይ ገመቹ 
አስደናቂ በሆነ አጨራረስ ተስፈንጥራ በመውጣት 
የማራቶን ክብረወሰን ባለቤቷን ኬንያዊት አትሌት 
እጅ አሰጥታለች:: ከባድ በነበረው ፉክክር ኬንያዊቷ 
ብሪጌድ ኮስጌይ(ከሁለት ወራት በፊት የቶኪዮ 
ማራቶንን ያሸነፈች) በለመደችው አሸናፊነት ውድድሩን 
ለማጠናቀቅ ከባድ ፍልሚያ ብታደርግም ፀሐይ ግን 
በቀላሉ የምትበገር አትሌት ባለመሆኗ በሁለት ሰከንዶች 
ቀድማ በመግባት ልታሸንፋት ችላለች:: 

በ5ሺ ሜትር የዓለም ምርጥ አራተኛዋ አትሌት 
የሆነችው ፀሐይ ፊቷን ከመም ወደ ጎዳና ያዞረች መሆኗ 

የሳምንቱ መጨረሻ የኢትዮጵያውያን ድሎች  በአውሮፓ ከተሞች

ይታወቃል፤ በዚህም ስኬታማ በመሆን በ1ሰዓት ከ06 
ደቂቃ ከ44 ሰከንድ በሆነ ሰዓት ርቀቱን በመሸፈን 
አሸናፊ ሆናለች:: አትሌቷ ከሩጫው በኋላ በሰጠችው 
አስተያየትም ‹‹አሸናፊ በመሆኔ እጅግ ደስተኛ ነኝ:: 
የአየር ሁኔታው ሞቃታማ ነበር፤ ነገር ግን እንደ ኮስጌይ 
ያለች ጠንካራ አትሌት መርታት በመቻሌ ደስተኛ 
ነኝ›› ብላለች:: ጎይቶም ገብረሥላሴም ይህን ውድድር 
ሦስተኛ በመሆን ፈጽማለች::

በሌላኛዋ አውሮፓዊት አገር ስፔን ባርሴሎና 
በተደረገ ማራቶን በሁለቱም ጾታዎች ኢትዮጵያውያኑ 

የበላይነቱን ተቆጣጥረውታል፤ የገቡበት ሰዓትም ፈጣን 
የሚባል ሆኗል:: እ.አ.አ ከ1978 ጀምሮ ሲካሄድ የቆየው 
ይህ ውድድር ዘንድሮ ለ44ኛ ጊዜ ተካሂዷል::

በዚህ ውድድር በወንዶች በኩል ይሁንልኝ አዳነ 
ባለ ድል መሆን ችሏል፤ 2ሰዓት ከ05 ደቂቃ ከ53 በሆነ 
ሰዓት ሩጫውን አጠናቋል:: አትሌቱ ለማራቶን ውድድር 
አዲስ አይደለም፤ ባለፈው ዓመትም የሊዝበንን ማራቶን 
ተሳትፎ በሦስተኛነት ያጠናቀቀ ጠንካራ አትሌት ነው:: 

በዚህ ውድድር ጥቂት ሰከንዶችን ብቻ በመዘግየት 
በተከታይነት የገባው ሌላኛው ኢትዮጵያዊ አትሌት 

ገብሩ ረዳኸኝ የገባበት ሰዓት 2ሰዓት ከ05 ደቂቃ ከ58 
ሰከንድ ሆኖ ተመዝግቦለታል:: ሌላኛው አትሌት ከበደ 
ዋሚ ደግሞ አንድ ደቂቃ ዘግይቶ በመግባት ሦስተኛው 
አትሌት ሊሆን ችሏል::

በዚህ ሩጫ ላይ በሴቶች በኩልም በተመሳሳይ 
ኢትዮጵያውያን አትሌቶች ከአንድ እስከ አምስት ባለው 
ደረጃ ተከታትለው በመግባት የቦታውን አሸናፊነት 
የግላቸው ማድረግ ችለዋል:: በዚህም፤ መሠረት ደቀቦ 
2ሰዓት ከ23 ደቂቃ ከ11 ሰከንድ በሆነ ሰዓት ቀዳሚዋ 
አትሌት ለመሆን ችላለች:: አትሌቷ የገባችበት ይህ 
ሰዓት ከዚህ ቀደም በዙሪክ ማራቶን ባሸነፈችበት ወቅት 
ካስመዘገበችው በአራት ደቂቃዎች የዘገየ ቢሆንም 
በባርሴሎና ማራቶን ግን፤ ባለፈው ዓመት በአገሯ ልጅ 
ታዱ ተሾመ ከተመዘገበው በ42 ደቂቃዎች የተሻለ ሆኖ 
ተመዝግቦላታል::

ውድድሩን በሁለተኛነት ያጠናቀቀችው አያንቱ 
ኩመላ በሁለት ሰከንዶች ዘግይታ ገብታለች፤ ዘነቡ 
ፈቃዱ ደግሞ እርሷ ከገባች ሰከንዶች በኋላ ሩጫዋን 
አጠናቃለች:: አትሌት ዘርፌ ልመንህ እና ታደለች በቀለ 
ደግሞ አራተኛ እና አምስተኛ ሆነዋል::

በቼክ ሪፐብሊክ ዋና ከተማ ፕራጉ በተካሄደው 
ማራቶንም በተመሳሳይ ኢትዮጵያውያን አትሌቶች 
የአገራቸውን ስም ማስጠራት ችለዋል:: በሴቶች በኩል 
በቀለች ቦሬቻ አሸናፊ ስትሆን፤ ስንታየሁ ኃይለሚካኤል 
ሦስተኛ ደረጃን በመያዝ ውድድሯን አጠናቃለች:: 
በወንዶች በኩልም ከልክሌ ወልደአረጋይ ኬንያዊውን 
አትሌት ተከትሎ በመግባት ሁለተኛ ደረጃን ይዟል:: 
ሌላኛው አትሌት ይታያል ዘሪሁን ደግሞ ሦስተኛ 
ደረጃን በመያዝ ያጠናቀቀ አትሌት ሆኗል::

